
Útdráttur 

Prestar gegna veigamiklu hlutverki þegar hjón ákveða að slíta hjúskap sínum. 

Aðkoma presta í þessum tilvikum felst í því að hitta hjónin saman og kanna hvort 

forsendur hjónabandsins séu brostnar eða hvort möguleiki sé á sáttum. Reynist sættir 

ekki inni í myndinni gefur presturinn út svokallað sáttavottorð, sem parinu er skylt að 

leggja fram hjá sýslumanni við fyrirtöku hjónaskilnaðarmálsins, ef þau eiga börn 

undir lögaldri.  

Samkvæmt barnalögum er skylt að leita sátta með foreldrum áður en sýslumaður 

úrskurðar í ágreiningi er snýr að börnum. Sýslumenn annast þá sáttameðferð en 

heimilt er að leita til annarra sáttamanna, sem hafa sérfræðiþekkingu í sáttameðferð 

og málefnum barna. Í ritgerðinni er m.a. sjónum beint að því hvort prestar geti verið 

sáttamenn samkvæmt barnalögum.  

Sáttamiðlun og sálgæsla í vinnuumhverfi kirkjunnar eru lykilhugtök varðandi efni 

þessarar ritgerðar. Hvað felst í sálgæslu annars vegar og sáttamiðlun hins vegar og 

hvað greinir þar á milli? Hvernig er sáttaskyldum hjúskaparlaga sinnt af hálfu presta? 

Er raunverulega reynt að ná sáttum í þessum kringumstæðum? Hafa prestar mögulega 

hlutverki að gegna sem sáttamenn samkvæmt barnalögum og hvað þarf þá til að 

koma? 

Í ritgerðinni verður fjallað um þessi atriði og rannsóknarspurningin er: Geta 

prestar verið sáttamenn samkvæmt 33. gr. a barnalaga?  

Höfundur gerði rannsókn sem fólst í því að taka viðtöl við starfsmenn 

þjóðkirkjunnar og kanna með hvaða hætti viðmælendur líta á aðkomu sína í þessum 

málum. Viðmælendur voru sex og allir sóknarprestar nema einn. 

Í viðtölunum var farið yfir menntun, endurmenntun, handleiðslu, reynslu og 

þekkingu viðmælenda á þessu sviði og hvaða aðferðum þeir beita til að stuðla að 

sáttum og hvort og þá hvernig þeir telja að vænlegast sé að tryggja hagsmuni barna 

við skilnað foreldra. Við greiningu gagna er sérstaklega skimað eftir nýtingu 

viðmælenda á aðferðum sáttamiðlunar og gögn flokkuð eftir því hvort viðmælandi 

hafi lært sáttamiðlun. Niðurstöður endurspegla m.a. notkun viðmælenda á sáttamiðlun 

og hvernig sáttamiðlun nýtist þeim almennt í starfi til viðbótar við sálgæsluviðtöl 

vegna skilnaðar.  

Hlutverk presta sem sáttamanna rammar inn rannsóknarefnið og verður 

rannsóknarspurningunni svarað í lok ritgerðar, og tekin afstaða til hvort að prestar geti 

starfað sem sáttamenn á vegum sýslumanns. 

Abstract 

Pastors have an important role when a married couple decides to get a divorce. The 

pastors’ role involves meeting the couple together to find out whether there are 

grounds for the marriage are broken or if there is a possibility for them to reconcile 

their marriage. If continuing the marriage is not an option the pastor issues an 

mediation certificate which the couple hand in to the Sheriff’s office as they apply for 

their divorce. According to the Marriage Act his mediation process is obligatory if the 

couple have a child or children under the age of eighteen. 

According to the Children’s Act it is mandatory for parents to go through a 

mediation process if they are in disagreement with issues regarding their children such 

as custody, visitation rights etc. The Sheriff’s office is not allowed to rule on the 

parents’ disagreement unless the mediation has taken place. Furthermore custody 

disputes which are decided upon by the courts cannot be taken to court unless the 

mediation has been tried.  This mediation is is carried out by the Sheriff’s employees 

or other qualified mediators with expertise in mediation and matters regarding the 

wellbeing of children.  

In this essay the focus is on the question whether pastors can be appointed 

mediators according to the mediation provisions of the Children’s Act.  

Key terms in this essay are mediation and pastoral care in relation to work 

environment of churches. What identifies mediation and pastoral care and what 

differentiates the two? What is the pastor’s position to act as a mediator in regards to 

the demands of the Marriage Acts’ legal framework? Is their role to attempt to resolve 

conflicts in this situation? Is it possible that pastors have a role as mediators according 

to the Children’s Act and what criteria does apply when evaluating their ability in that 

role? The research question is: Can ordained parish pastors be mediators? 
In this essay the legal criteria for mediators appointed by the sheriff’s office will 

be explored as well as suggested which measures could be taken by the Church in 

order for pastors to be mediators according to the Children’s Act.  
This research is based on interviews with the Church’s employees who are 

responsible for family counseling. The interviews are to reflect the participants’ views 

regarding their current role as mediators. All participants interviewed are currently 

employed by the Church and all six except for one are ordained parish pastors. The 

interview questions are to give an insight into the participants’ education, work 

related courses, experience and knowledge of the subjects in this expertise. The 

approach they take to resolve conflicts and enable an agreement is analyzed as well as 

the measures they take to ensure that the children’s best interests are served 

throughout the process of the parents’ divorce. As the interviews are analyzed 

researcher categorizes data according to whether the participant has studied mediation 

or not and data matched with the approach associated with conflict mediation if 

applicable. Results are to reflect the participants’ use of mediation techniques when 

assisting a divorcing couple as well as different situations that they come across 

during their work.  

The pastors’ role as mediators frames in this research. In the concluding part of 

the research the research question is discussed and responded to.  

1. Inngangur 

Viðfangsefni þessarar ritgerðar er að greina mögulegt hlutverk sóknarpresta sem 

sáttamanna.  

 

Almennur undirbúningur presta felst í námi og starfsreynslu við sálgæslu. Því er 

vert að kanna hvort nám í sáttamiðlun geti nýst þeim í starfi á þessum vettvangi. 

Fjallað verður um sáttamiðlun almennt og eðli hennar ásamt því hvernig hún er nýtt af 

viðmælendum í störfum þeirra. Kenningar sáttamiðlunar eru bornar saman við 

kenningar sálgæslu og mátaðar við starfshætti og starfsumhverfi presta og annarra 

starfsmanna kirkjunnar sem starfa við Fjölskylduþjónustu kirkjunnar.  

 

Markmiðið er að greina hlutverk og eðli sáttamiðlunar á starfsvettvangi 

þjóðkirkjunnar ásamt því að rannsaka þær aðferðir sem beitt hefur verið með góðum 

árangri við sáttamiðlun. Með greiningu á heimildum og viðtölum framkvæmdum af 

rannsakanda eru greindar þær aðferðir sem prestar og aðrir starfsmenn þjóðkirkjunnar 

nýta til að veita skjólstæðingum sínum þjónustu sálgæslu og sáttamiðlunar en 

þjóðkirkjan sérhæfir sig í sorg og sorgarviðbrögðum. Því er áhugavert að rannsaka 

hvort og þá hvaða hlutverki þjóðkirkjan hafi í sáttamiðlum. Þess vegna voru tekin 

viðtöl við starfsmenn kirkjunnar, einkum sóknarpresta og samanburður gerður á 

viðmælendum eftir því hvort þeir hafa stundað nám í sáttamiðlun eða ekki.  

 

Í ritgerðinni er lýst aðkomu þjóðkirkjunnar að skilnuðum foreldra barna og þeim 

viðtölum sem hún býður upp á sem hluta af Fjölskylduþjónustu kirkjunnar. Prestar 

hafa embættisskyldum að gegna við hjónaskilnaði og verður því hlutverki þeirra lýst. 

Í fræðilegum hluta ritgerðar eru sálgæslu og sáttamiðlun gerð skil og samanburður 

gerður á aðferðum sem beitt er í hvoru fyrir sig. Auk þess er starfsemi 

Fjölskylduþjónustu kirkjunnar kynnt. Til að setja niðurstöður rannsóknar í samhengi 

við starfsumhverfi presta og þær reglur sem þeir starfa eftir er gefið yfirlit um 

starfsreglur presta og farið yfir í hverju störf þeirra felast.  

 

Ritgerðin hefst á að reifa stuttlega þær reglur sem gilda varðandi sáttameðferð hjá 

embættum sýslumanna en um þær er fjallað í þriðja kafla. Fjórði kafli fjallar um fræði 

og aðferðir sáttamiðlunar og er áhersla ritgerðar á sáttamiðlun. Þar sem allir 

viðmælendur eiga það sameiginlegt að hafa lært sálgæslu og nýta hana í daglegum 

störfum sínum er í fimmta kafla fræðileg umfjöllun um sálgæslu. Í öllum tilfellum þar 

sem viðmælendur höfðu lært sáttamiðlun voru þeir því að byggja á grunni sálgæslu. 

Sjötti kafli fer stuttlega yfir það í hverju prestþjónusta felst og hvernig 

embættisskyldur presta eru í framkvæmd.  

 

Fjölskylduráðgjöf og útgáfa sáttavottorða fellur undir svokallaða 

Fjölskylduþjónustu kirkjunnar. Í sjöunda kafla er því farið yfir hvernig þessari 

þjónustu er háttað og á hverju hún byggist. Í kaflanum er síðan gerð úttekt á 

starfsmönnum kirkjunnar sem sáttamiðlurum og viðtöl rannsakanda greind í því tilliti. 

Í áttunda kafla eru settar fram niðurstöður viðtala og rök með og á móti því að 

sóknarprestar geti nýst sýslumönnum sem sáttamenn samkvæmt barnalögum og 

reglum innanríkisráðherra.  

 

Niðurstöður rannsóknar fela í sér mat á gildi viðbótarnáms presta í sáttamiðlun 

með það fyrir augum að nýta menntun, kunnáttu og reynslu presta í ríkari mæli við 

hjónaskilnaði og sambúðarslit foreldra. Rannsóknarspurningin er: Geta prestar verið 

sáttamenn samkvæmt 33. gr. a barnalaga? 

 

Staða barna við skilnað foreldra er viðkvæm. Nokkrar rannsóknir hafa verið 

framkvæmdar hér á landi um málefni skilnaðarbarna og settar fram leiðbeiningar um 

það hvernig unnt er að tryggja hagsmuni þeirra sem best við hjónaskilnað. Þjóðkirkjan 

hefur staðið fyrir námskeiðum, málþingum og fræðslu og telur sig hafa skyldum að 

gegna gagnvart skilnaðarfjölskyldum. Benedikt Jóhannsson sálfræðingur hjá 

Fjölskylduþjónustu kirkjunnar hefur verið leiðandi í þeim efnum. Keflavíkurkirkja 

stóð fyrir verkefninu Áfram ábyrg, áhrif skilnaða á börn og leiðir til úrbóta ásamt 

félagsþjónustunni í Reykjanesbæ.  

 

Eins og áður er rakið gerði höfundur rannsókn, sem fólst í því að taka viðtöl við 

sex starfsmenn þjóðkirkjunnar, einkum sóknarpresta og kanna með hvaða hætti 

viðmælendur líta á aðkomu sína í þessum málum. Í viðtölunum var farið yfir 

menntun, endurmenntun, handleiðslu, reynslu og þekkingu viðmælenda á þessu sviði 

og hvaða aðferðum þeir beita til að stuðla að sáttum og hvort og þá hvernig þeir telja 

að vænlegast sé að tryggja hagsmuni barna við skilnað foreldra. Við greiningu gagna 

er sérstaklega skimað eftir nýtingu viðmælenda á aðferðum sáttamiðlunar og gögn 

flokkuð eftir því hvort viðmælandi hafi lært sáttamiðlun. Niðurstöður endurspegla 

m.a. notkun viðmælenda á sáttamiðlun og hvernig sáttamiðlun geti nýst þeim almennt 

í starfi og þá ekki síst í sálgæsluviðtölum vegna skilnaðar. 

  

Í niðurstöðukafla ritgerðarinnar er rannsóknarspurningunni svarað. 

2. Aðferðafræði 

Um er að ræða eigindlega viðtalsrannsókn þar sem rannsóknarefnið er hvort 

viðbótarnám í sáttamiðlun geti gagnast prestum og öðrum starfsmönnum kirkjunnar í 

störfum þeirra. Sérstaklega er horft til hlutverks þeirra þegar kemur að 

fjölskylduráðgjöf og útgáfu sáttavottorða samkvæmt hjúskaparlögum nr. 31/1993.  

 

Svo kölluð kjarnaviðtöl (e. Elite interviews) eru notuð en í þeim byggist hönnun 

spurninga á því að ná fram upplifunum og viðhorfum viðmælanda varðandi 

rannsóknarefnið. Þessi rannsókn beinir sjónum að upplifun þátttakenda af sáttamiðlun 

í störfum þeirra og hvort að nám í sáttamiðlun komi þeim að gagni. Kjarnaviðtöl eru 

þannig upp byggð að fyrstu spurningar viðtals eru almenns eðlis (víðtækar 

spurningar) varðandi bakgrunn, menntun og starfsumhverfi viðmælenda og þeirra 

hugmyndir um sáttamiðlun sem sérstaks fags en færast svo yfir í aðstæðulýsingar og 

persónulega upplifun viðmælanda af sáttamiðlun í störfum þeirra (sértækar 

spurningar). Rannsakandi leiðir viðtalið þannig að svör viðmælanda eiga að gefa 

rannsóknarniðurstöðum meiri dýpt. Svörum spurninga er fylgt eftir með frekari 

spurningum sem byggja á svörum viðmælandans. Markmiðið er því að hafa færri 

grunnspurningar sem að bjóði upp á opin svör sem rannsakandi túlkar með tilliti til 

undirliggjandi hvata fyrir upplifun þátttakanda (Beamer, 2002). 

 

Aðferð rannsóknar byggir á fyrirbærafræði. Það er rannsóknaraðferð sem byggir á 

huglægu mati viðmælanda og fer fram með viðtölum sem miða að því að fá opin svör. 

Hún nær utan um þá þætti sem að þátttakendur eiga sameiginlega sem grunnbreytu 

rannsóknar og gerir rannsakanda kleift að bera saman upplifun og viðhorf þeirra með 

tilliti til hennar. Á þann hátt er mögulegt að greina þemu sem leiða til niðurstöðu á 

rannsóknarspurningu (Bloomberg, 2002). Hér eiga þemu að greinast í þau svið þar 

sem viðmælandi telur að sáttamiðlun geti komið sér vel eða eigi ekki við í þeirra 

starfi.  

 

Niðurstöður rannsóknar eiga því að endurspegla upplifun, meðvitund og 

tilfinningar viðmælenda eins vel og mögulegt er og leiða í ljós afstöðu þeirra til 

hlutverks sáttamiðlunar í störfum þeirra við fjölskylduráðgjöf í samræmi við 

forsendur hugmyndafræði fyrirbærafræðilegrar rannsóknaraðferðar (Seidman, 2013). 

Lykilspurningar gegna því hlutverki að varpa ljósi á viðhorf, upplifanir og aðferðir 

viðmælanda í fjölskylduráðgjöf og hvaða þættir sáttamiðlunar gætu átt þar við. 

Ætlunin er að skilgreining viðkomandi á hluverki sínu endurspegli viðhorf hans 

gagnvart skjólstæðingum sínum, aðstæðum hans og aðkomu sinni að þeim deilum 

sem geta komið upp í þeim kringumstæðum. Rannsakandi spyr því í kjölfarið 

spurninga sem hvetja viðmælanda til að fara dýpra í málefni og kenningar sem þeir 

byggja á í starfi sínu auk þess hvert þeir sæki þekkingu sína og reynslu. Sérstaklega er 

hvatt til að nota dæmi úr störfum þeirra þar sem viðkomandi útlistar aðkomu sína og 

nálgun ásamt rökstuðningi á þeirri aðferðafræði sem hann taldi veiðeigandi með þeim 

tilgangi að greina hvort að nálgun hans falli undir aðferðir sáttamiðlunar (Beamer, 

2002).  

 

Við val á þátttakendum rannsóknar var markmiðið að fá breiðan hóp starfsmanna 

þjóðkirkjunnar, einkum sóknarpresta, með tilliti til aldurs, kyns, starfsreynslu, 

bakgrunns og landfræðilegrar staðsetningar. Ákveðið var að hafa rannsóknina 

nafnlausa. Viðmælendum var lofað að ummæli þeirra yrðu ekki sett fram á þann hátt 

að þau gætu verið rekjanleg. Starfandi prestar sem hafa samkvæmt hjúskaparlögum 

hlutverki að gegna við útgáfu sáttavottorða eru einungis um 150 talsins. Þetta er því 

frekar fámennur hópur. Til að fá meiri dýpt, einlægni og innsýn í þeirra störf, reynslu, 

viðhorf og þekkingu var því mikilvægt að viðtölin væru í trúnaði.  

 

Þátttakendum var skipt í tvo hópa eftir því hvort að þeir höfðu lært sáttamiðlun 

eða ekki. Allir viðmælendur áttu það sameiginlegt að vera starfsmenn þjóðkirkjunnar 

og þurfa í störfum sínum að ræða við skjólstæðinga, sem standa frammi fyrir skilnaði. 

Það sem aðgreindi þátttakendurnar var grunnmenntun þeirra þar sem það er fleira 

fagfólk en prestar innan þjóðkirkjunnar sem sinna viðtölum við hjón sem standa 

frammi fyrir skilnaði. Sameiginlegur þáttur viðmælenda var reynsla á sviði sálgæslu. 

Helmingur viðmælanda hafði viðbótarmenntun á sviði sáttamiðlunar, hinn 

helmingurinn ekki. 

3. Sáttameðferð hjá embættum sýslumanna 

3.1 Almennt 

Samkvæmt 2. mgr. 33. gr. a barnalaga nr. 76/2003 (hér eftir barnalög), eins og greinin 

kom ný inn í barnalögin með lögum nr. 61/2012 sbr. breytingalög nr. 144/2012, skal 

sýslumaður bjóða aðilum sáttameðferð vegna forsjármála, lögheimilismála, 

umgengnismála, dagsektamála og aðfararmála. Foreldrar geta einnig leitað til annarra 

sem hafa sérfræðiþekkingu í sáttameðferð og málefnum barna. Áður en krafist er 

úrskurðar eða höfðað mál um forsjá, lögheimili, umgengni, dagsektir eða aðför er 

skylt að hafa leitað sátta samkvæmt 33. gr. a og skulu foreldrar mæta sjálfir til þeirra 

sáttafunda sem sáttamaður boðar til. Innanríkisráðherra hefur sett reglur um ráðgjöf 

og sáttameðferð samkvæmt 33. og 33. gr. a barnalaga nr. 76/2003, með síðari 

breytingum skv. lögum nr. 61/2012 og 144/2012. Þær eru birtar á vef 

innanríkisráðuneytisins1 og verður nánar vikið að þeim hér á eftir.  

 

Ákvæði 33. gr. a barnalaga um lögbundna sáttamiðlun vegna ágreinings milli 

foreldra við hjónaskilnað eða sambúðarslit var nýmæli þegar það var sett og byggist á 

þeirri hugmyndafræði að hagsmunum barns sé almennt best borgið ef foreldrum tekst 

að ná samkomulagi um forsjá, lögheimili og umgengni. Bætt samskipti og 

raunveruleg og varanleg sátt milli foreldra er talin auka líkur á að barn nái fullum 

líkamlegum, andlegum og félagslegum þroska. Það er því talið til mikils að vinna að 

vel takist til um öll málefni er snúa að börnum ef foreldrar þeirra skilja. Umræða og 

þekking á sáttameðferð og sáttamiðlun hefur aukist verulega á undanförnum 

áratugum. Líklega tengist það hækkandi skilnaðartíðni, auknum ágreiningi milli 

foreldra og síðast en ekki síst áhyggjum af skaðlegum afleiðingum ágreinings foreldra 

á heilsu og þroska barns. Rannsóknir sýna að sáttameðferð eða sáttamiðlun er talin til 

þess fallin að leysa stærstan hluta ágreiningsmála milli foreldra sem ella þyrfti að 

leysa með úrskurði eða dómi. Sáttamiðlun er talin líkleg til að spara tíma og fé, auka 

verulega ánægju aðila með niðurstöðu og þar með líkur á að farið verði eftir 

niðurstöðum hennar og leiða til verulega bættra samskipta foreldra innbyrðis og 

foreldra og barns þegar til langs tíma er litið (Walzer and Oles, 2003). Á 

Norðurlöndunum hefur verið lögð aukin áhersla á sáttameðferð með ýmsum hætti. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
1 https://www.innanrikisraduneyti.is/media/frettir-2013/Reglur-um-sattamedferd.pdf. Sótt 
29.02.16 

Samkvæmt ákvæðum norsku barnalaganna er foreldrum barns undir 16 ára t.d. skylt 

að undirgangast sáttameðferð áður en höfðað er mál um forsjá, búsetu eða umgengni. 

Í dönsku lögunum um forsjá foreldra er það sett sem skilyrði fyrir málshöfðun að 

foreldrar hafi mætt hjá stjórnvaldi og þegið ráðgjöf með tilteknum hætti.2 

 

Markmið með sáttameðferð er að hjálpa foreldrum að gera samning um þá lausn 

máls sem er barni eða börnum þeirra fyrir bestu. Foreldrar skulu mæta sjálfir á þá 

sáttafundi sem sáttamaður boðar til. Veita skal barni, sem náð hefur nægilegum 

þroska, kost á að tjá sig við sáttameðferð nema telja megi að slíkt geti haft skaðleg 

áhrif á barnið eða sé þýðingarlaust fyrir úrslit málsins. Sáttamaður skal gæta þess að 

vera hlutlaus í máli og leitast við að draga fram þá hagsmuni sem leitt geta til þess að 

máli verði lokið með sátt. Ef foreldrum tekst ekki að gera samning gefur sáttamaður 

út vottorð um sáttameðferð. Heimilt er að gefa út vottorð um sáttameðferð ef foreldrar 

mæta ekki á sáttafund eftir að hafa fengið kvaðningu tvívegis. Í vottorði um 

sáttameðferð skal gera grein fyrir því hvernig sáttameðferð fór fram, helstu 

ágreiningsatriðum, afstöðu aðila og sjónarmiðum barns nema það sé talið ganga gegn 

hagsmunum barnsins. Vottorð um sáttameðferð er gilt í sex mánuði eftir 

útgáfu. Sýslumaður lætur í té eyðublað fyrir vottorð sáttamanns um sáttameðferð.3 

 

3.2 Reglur innanríkisráðuneytisins um ráðgjöf og sáttameðferð 
Áður hefur verið vikið að reglum innanríkisráðuneytisins um ráðgjöf og sáttameðferð 

samkvæmt 33. og 33. gr. a barnalaga nr. 76/2003, með síðari breytingum skv. lögum 

nr. 61/2012 og 144/2012. Reglurnar voru settar hinn 14. febrúar 2013 eftir gildistöku 

laga 61/2012 og 144/2012 þann 1. janúar s.á. Hér á eftir verður nánar fjallað um 

þessar reglur. 

 

 

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
2	  Sjá	   almennar	   athugasemdir	   með	   frumvarpi	   til	   laga	   um	   breytingu	   á	   barnalögum,	   nr.	  
76/2003	   með	   síðari	   breytingum	   (forsjá	   og	   umgengni),	   290.	   mál,	   þskj.	   328.	   Vefútgáfa	  
Alþingistíðinda,	  http://www.althingi.is/altext/140/s/0328.html.	  Sótt	  29.04.16.	  	  
3 http://www.syslumenn.is/thjonusta/fjolskyldumal/sattamedferd/. Sótt 29.02.16 

Samkvæmt reglunum eiga foreldrar völ á tvenns konar ráðgjöf hjá sýslumönnum. 

Annars vegar er sérfræðiráðgjöf samkvæmt 33. gr. barnalaga. Hins vegar er 

sáttameðferð samkvæmt 33. gr. a barnalaga og er hún lögboðin. Sérfræðiráðgjöfin er 

valkvæð. Hér verður fyrst og fremst vikið að ákvæðum reglnanna um sáttameðferð. 

 

Í 33. gr. a. barnalaga kemur fram að sýslumaður skal bjóða foreldrum sem deila 

um forsjá, lögheimili, umgengni eða umgengnistálmanir sáttameðferð. Þar kemur 

einnig fram að foreldrum er skylt að leita sátta áður en unnt er að krefjast úrskurðar 

eða höfða mál um forsjá, lögheimili, umgengni, dagsektir eða aðför samkvæmt 

ákvæðum barnalaga. Þar kemur einnig fram að foreldrar geta ekki samið um að sleppa 

því að fara í sáttameðferð.4 

 

Í reglunum er einnig fjallað um heimild dómara í forsjármáli til að vísa málum í 

sáttameðferð skv. 33. gr. a barnalaga. Í því tilviki bókar dómari að máli sé vísað til 

sýslumanns til sáttameðferðar eða hann bókar að aðilar séu sammála um að óska eftir 

sáttameðferð hjá aðila sem til þess hefur heimild að fullnægðum öðrum skilyrðum 

reglnanna.5  

 

Reglurnar kveða á um að innanríkisráðuneytið getur falið einum sýslumanni eða 

sýslumönnum hjá tilteknum embættum að skipuleggja sérfræðiráðgjöf, sáttameðferð 

og aðstoð sérfræðings í málefnum barna skv. 74. gr. barnalaga, á landinu öllu eða á 

tilteknum landssvæðum og kallast slík landssvæði sáttaumdæmi. Sýslumaður sem 

skipuleggur þessa þjónustu í hverju sáttaumdæmi er ábyrgur fyrir ráðningu fagaðila 

sem sinna framangreindum verkefnum og ákveður í samráði við aðra sýslumenn í 

viðkomandi sáttaumdæmi hvernig þjónusta þessara starfsmanna er nýtt best. Þar 

kemur að foreldrar snúi sér að jafnaði til sýslumanns þar sem barnið býr en þeir geta 

komið sér saman um sáttameðferð í öðru umdæmi.6 

 

 

 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

4 Sjá 2. gr. reglna innanríkisráðuneytis. 
5 S 
já 3. gr. reglna innanríkisráðuneytis. 
6 Sjá 4. gr. reglna innanríkisráðuneytis. 

Í III. kafla reglnanna eru almennar reglur um sáttameðferð skv. 33. gr. a og gilda 

þær um alla sáttameðferð sem framkvæmd er á grundvelli þess lagaákvæði, án tillits 

til hver veitir hana. 

 

Fram kemur að það er markmið með sáttameðferð að hjálpa foreldrum að gera 

samning um þá lausn ágreinings sem er barni fyrir bestu. Í greininni eru síðan rakin 

nokkur meginatriði sáttameðferðarinnar eins og það að sáttamaður skal gæta þess að 

vera hlutlaus og óhlutdrægur og taka ekki afstöðu til efnis ágreinings eða til deiluaðila 

heldur leitast við að skapa jafnræði milli þeirra í sáttaferlinu. Þar kemur einnig fram 

að sáttamaður á að jafnaði ekki að gera tillögur til lausnar ágreinings heldur fyrst og 

fremst aðleiða og stýra sáttafundum með þeim hætti sem er líklegastur til að gera 

foreldrum kleift að greina þarfir barns og ná sátt sín í milli með hagsmuni barns í 

forgrunni.7 

 

Í 11. gr. reglnanna kemur fram hverjir geti veitt sáttameðferð og hvaða kröfur eru 

gerðar til sáttamanna. Greinin er svohljóðandi: 

 
11. gr. Hver veitir sáttameðferð 

 Sáttamaður skal hafa lokið háskólaprófi til starfsréttinda í lögfræði, sálfræði, 
félagsráðgjöf eða sambærilegum greinum og hafa unnið að lágmarki tvö ár við meðferð 
mála þar sem reynir beint á hagsmuni barna og/eða foreldra. Sáttamaður skal að auki hafa 
menntað sig sérstaklega á sviði sáttameðferðar eða sáttamiðlunar eða hafa umtalsverða 
starfsreynslu á sviði sáttameðferðar, sáttamiðlunar eða fjölskldumeðferðar. Þá skal 
sáttamaður hafa haldgóða þekkingu á ákvæðum barnalaga og þeim helstu álitaefnum sem 
reynir á við túlkun þeirra.  
  

Rakið er í reglunum að það er hlutverk sáttamanns við sáttameðferð á vegum 

sýslumanns að ákveða staðsetningu sáttafunda, boða foreldra til fundar auk þess að 

ákveða tímaramma fyrir hvern fund í samráði við foreldra. Foreldrum er skylt að 

mæta sjálfir til sáttafunda sem sáttamaður boðar til. Sáttamaður getur ef sérstaklega 

stendur á ákveðið að sáttafundur sé haldinn í gegnum síma eða annað fjarskiptatæki 

enda heyri allir þau orðaskipti sem fram fara. Gert er ráð fyrir að foreldrar mæti að 

jafnaði saman til sáttafundar en ef sérstaklega stendur á getur sáttamaður ákveðið að 

þau geti mætt í sitt hvoru lagi til fundar. Á fyrsta fundi gerir sáttamaður foreldurm 

grein fyrir markmiðum sáttameðferðar, umfangi hennar og framkvæmd og 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

7 Sjá 10. gr. reglna innanríkisráðuneytis. 

afleiðingum þess ef ekki næst sátt. Því næst aðstoðar hann foreldra við að afmarka 

ágreininginn til að sáttafundir nýtist sem best. Þá útskýrir hann fyrir foreldrum þær 

meginreglur sem gilda um efnisatriði ágreinings foreldranna. Tíminn milli sáttafunda 

er ákveðinn af sáttamanni, í samráði við foreldrana, en að jafnaði skal sáttameðferð 

ekki taka lengri tíma en sex mánuði og aldrei lengri tíma en tólf mánuði frá því að 

tekin er ákvörðun um að hefja hana.8 

 

Markmið sáttameðferðar er að aðstoða foreldra við að gera samning um þá lausn 

ágreiningsins sem milli þeirra er, sem er barni þeirra fyrir bestu.9 Á þessu hlutverki 

sáttamannsins er hnykkt í 13. gr. reglnanna þar sem fram kemur að sáttamaður 

aðstoðar foreldra við að hafa hagsmuni og þarfir barna sinna að leiðarljósi þegar þau 

afmarka ágreiningsefnin og leita lausna. Hann leiðbeinir foreldrum um rétt barns til að 

alast upp við þroskavænleg skilyrðum, um mikilvægi þess að hagsmunir barnsins 

gangi alltaf framar óskum foreldranna og um mikilvægi þess að ágreiningur þeirra í 

milli komi ekki í veg fyrir að barnið fái að þroskast við jákvæð og uppbyggileg 

skilyrði. 

 

Ef foreldrar ná sáttum fyrir milligöngu sáttamannsins er gengið frá samningi 

þeirra í milli og sáttamaður útskýrir fyrir þeim til hvaða ráðstafna þurfi að grípa til að 

staðfesta samninginn og hver réttaráhrif þess eru.10 Ef foreldrar ná ekki samkomulagi 

með sáttamiðlun sáttamannsins útskýrir sáttamaðurinn fyrir þeim hvað gerist næst og 

gefur síðan út sáttavottorð um sáttameðferð.11 

 

Í IV. kafla reglnanna eru raktar sérreglur sem gilda um sáttameðferð á vegum 

sýslumanns. Þar kemur fram að sáttameðferð hjá sýslumönnum er að jafnaði veitt af 

hálfu starfsmanna embættisins sem uppfylla menntunarkröfur 11. gr. reglnanna. Þar 

kemur einnig fram að sýslumenn geta gert samninga við aðra sáttamenn í einstökum 

málum ef þörf krefur enda uppfylli þeir skilyrði 11. gr. reglnanna. Þetta ákvæði er það 

sem skoðað verður nánar hér á eftir varðandi möguleika presta á því að verða 

sáttamenn á vegum sýslumanna. Leiti sýslumaður til annarra skal gerður sérstakur 

samningur þar sem afmörkuð er þjónustan sem sáttamaðurinn veitir. Um hæfi 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

8 Sjá 12. gr. reglna innanríkisráðuneytis. 
9 Sjá 10. gr. reglna innanríkisráðuneytis. 
10 Sjá 14. gr. reglna innanríkisráðuneytis. 
11 Sjá 14. og 15. gr. reglna innanríkisráðuneytis. 

sáttamanns til meðferðar einstakra mála gilda ákvæði stjórnsýslulaga en tekið er fram 

að sáttamaður á vegum sýslumanns verði ekki sjálfkrafa vanhæfur til að sinna öðrum 

verkefnum samkvæmt ákvæðum barnalaga í sama máli, t.d. til að kveða upp úrskurð 

um tiltekið álitaefni. Sýslumaður getur þó ákveðið að starfsmaður sem komið hefur að 

máli víki sæti við áframhaldandi meðferð komi sérstök beiðni fram um slíkt.12  

 

Í kaflanum kemur einnig fram að sýslumenn skulu að lágmarki bjóða foreldrum 

einn sáttafund. Ef foreldrar ná ekki samkomulagi eftir þann fund má sáttamaður bjóða 

allt að þrjá sáttafundi til viðbótar. Ef foreldrar, að loknum þessum fjórum sáttafundum 

hafa ekki náð samkomulagi en óska eftir frekari sáttameðferð þá má sýslumaður 

heimila frekari sáttafundi, .þó ekki fleiri en þrjá til viðbótar, enda telji sáttamaður 

líklegt að foreldrar geti náð sáttum. Venjulega er því miðað við fjóra sáttafundi en 

þeir geta orðið allt að sjö talsins.13 

 

Sáttafundir skulu fara fram á íslensku en kveða má til táknmálstúlk ef þörf krefur. 

Sáttafundir geta einnig farið fram á ensku eða öðru tungumáli sem sáttamaður og 

báðir foreldrar hafa vald á. Foreldrar mega hafa með sér túlk á sáttafund. Sýslumaður 

ber ábyrgð á að kveða til túlk ef skylda leiðir til þess af samningi við erlent ríki. 

Óheimilt er að taka myndir eða hljóðrita sáttafundi á vegum sýslumanns.14 

 

Um lok sáttameðferðar á vegum sýslumanns segir að ef foreldrar ná sáttum eftir 

sáttameðferð á vegum sýslumanns tilkynnir sáttamaður sýslumanni um þau málalok á 

eyðublaði sem sýslumaður lætur í té. Í tilkynningunni kemur fram hvernig 

sáttameðferð fór fram og hver var niðurstaðan. Ef foreldrar ná ekki sáttum eftir 

sáttameðferð á vegum sýslumanns skal sáttamaður senda sýslumanni afrit af 

sáttavottorði.15 

 

Í V. kafla reglnanna eru sérreglur um sáttameðferð á vegum annarra en 

sýslumanna. Þar kemur fram að allir sem bjóða foreldrum sáttameðferð samkvæmt 

kaflanum skuli uppfylla skilyrði 11. gr. Hafi sáttamaður veitt öðru foreldri, báðum 

foreldrum, barni eða nánum fjölskyldumeðlimum ráðgjöf, greiningu eða meðferð 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

12 Sjá 16. gr. reglna innanríkisráðuneytis. 
13 Sjá 17. gr. reglna innanríkisráðuneytis. 
14 Sjá 18. gr. reglna innanríkisráðuneytis. 
15 Sjá 19. gr. reglna innanríkisráðuneytis. 

getur hann einungis sinnt sáttameðferð samkvæmt ákvæðum barnalaga ef báðir 

foreldrar samþykkja.16 

 

Sáttamaður sem starfar samkvæmt V. kafla reglnanna skal ekki veita sáttameðferð 

ef hún hefur þegar verið veitt á vegum sýslumanns. Sömuleiðis skal sáttamaður sem 

byrjar sáttameðferð samkvæmt kaflanum hætta henni ef annað eða báðir foreldrarnir 

leita til sýslumanns með beiðni um slíka meðferð. Sáttamanni ber í þessum tilvikum 

að afmarka í samráði við foreldra hvenær sáttameðferð hefst og halda henni 

aðgreindri frá annarri aðstoð eða meðferð, ef það á við. Sáttamaður getur með 

samþykki beggja foreldra boðið frekari sáttameðferð en gert er ráð fyrir hjá 

sáttamanni á vegum sýslumanns (17. gr. reglnanna), þ.e. boðið upp á sáttameðferð í 

fleiri skipti en þau sjö sem þar er hámarkið. Þá getur sáttamaður sem starfar 

samkvæmt V. kafla reglanna með samþykki beggja foreldra vikið frá ákvæðum 12. gr. 

um framkvæmd sáttameðferðar ef sérstök ástæða þykir til þess.17 

  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
16 Sjá 20. gr. reglna innanríkisráðuneytis. 
17 Sjá 21. gr. reglna innanríkisráðuneytis. 

4. Sáttamiðlun 

Hugmyndafræði sáttamiðlunar er aldagömul enda hafa deilur manna á milli verið 

viðvarandi frá upphafi. Trúarlega hefur verið fjallað um lausn á ágreiningi og má þar 

meðal annars nefna 6. kafla fyrra bréfs Páls til Kórintumanna: 

 
1Hvernig getur nokkur ykkar, sem á sökótt við annan, fengið af sér að fara með málið 
fyrir dóm ranglátra en ekki heilagra? 2Eða vitið þið ekki að heilagir eiga að dæma 
heiminn? Og ef þið eigið að dæma heiminn eruð þið þá óverðugir að dæma í hinum 
minnstu málum? 3Vitið þið eigi að við eigum að dæma engla? Hvað þá heldur 
hversdagsleg efni! 4Þegar þið eigið að dæma um hversdagsleg efni, þá kveðjið þið að 
dómurum menn sem að engu eru hafðir í söfnuðinum.  
 
5Ég segi það ykkur til blygðunar. Er þá enginn vitur til á meðal ykkar sem skorið geti 
úr málum milli safnaðarmanna? 6Í stað þess eigið þið í málum innbyrðis og það fyrir 
vantrúuðum.  
7Það út af fyrir sig að þið standið í málaferlum hvert við annað er í sjálfu sér hnekkir 
fyrir ykkur. Hví líðið þið ekki heldur órétt? Hví látið þið ekki heldur hafa af ykkur? 
(Biblían, 2008)18 
 

Sáttamiðlun er hér af hálfu Páls postula kynnt sem betri kostur en að leita til 

dómstóla þar sem að betra sé að ná sáttum í máli heldur en að leysa þau með dómi. 

Einnig kemur í textanum fram sú skoðun að það sé mönnum til minnkunar að standa í 

málaferlum og að flestir söfnuðir ættu að hafa einhvern vitrann á meðal þeirra til að 

hjálpa þeim að leita sátta og finna lausn á ágreiningsefnum sínum. Líklegt má telja að 

hér sé vísað til einstaklings sem leiðir málsaðila til lausnar líkt og sáttamenn gera við 

sáttamiðlum.  

 

Á Íslandi hafa deilumál frá upphafi byggðar verið leyst með sáttaumleitunum. 

Deiluaðilar höfðu rétt á að koma með ágreiningsefni sín fram fyrir sáttamenn sem 

leituðust við að setja fram lausn sem að báðir aðilar gátu sætt sig við. Grágás vitnar 

um slíkt sáttaferli þar sem fjallað er um sáttamenn, sáttafundi og gerðardóm. Einnig er 

þar fjallað um viðurlög þess að brjóta sáttarsamkomulag sem gat endað í refsingu fyrir 

hlutaðeigandi (Alþingi, Grágás, 2001). 

Fjölmörg dæmi eru þess að trúarsamfélög biðji óháðan þriðja aðila að koma að 

lausn ágreinings. Oft er þá um að ræða einstakling sem gegnir hlutverki prests, 

rabbína eða er í annarri ábyrgðarstöðu innan safnaðarins. Samfélög eru þó ólík í 

nálgun sinni á ágreiningi og hvernig skuli leysa úr honum þar sem sum samfélög 

leggja áherslu á reglur og valdbeitingu meðan önnur velja friðsamlegri nálgun (Brown 

og Marriott, 2001). 

 

Upphaflega má rekja faglegar kenningar og aðferðir sáttamiðlunar til 

Bandaríkjanna kringum 1970 þar sem nokkrar faglærðar starfsstéttir beindu sjónum 

sínum að sáttamiðlun sem árangursríkri aðferð til að leysa deilur sem aðilar stóðu 

frammi fyrir í störfum sínum. Þar má nefna starfsstéttir sem tókust á við 

fjölskyldudeilur eins og félagsráðgjafa, lögfræðinga og sálfræðinga en síðar var 

ákveðið að sáttamiðlun yrði sjálfstæð atvinnugrein og að einstaklingar gætu einungis 

titlað sig sem sáttamenn ef þeir uppfylltu ákveðin skilyrði og hefðu tileinkað sér 

fagleg vinnubrögð. Í mörgum löndum eru félög sáttamanna sem birta lista yfir alla þá 

einstaklinga sem mega starfa sem slíkir og uppfylla þar með þau skilyrði sem félögin 

setja. Þessi félög setja einnig fram leiðbeinandi reglur um sáttamiðlunarfundi og þann 

ramma sem þeim skal settur (Dalberg 2009).
	  	  

4.1 Kenningarlegur grunnur sáttamiðlunar 
Kenningarlegur grunnur sáttamiðlunar leggur til grundvallar virðingu, jafnræði og trú 

á getu einstaklinga til að finna sjálfir úrlausn á ágreiningi með hlutlausum sáttamanni. 

Til að aðferðafræðin beri árangur er mikilvægt að deiluaðilar komi sjálfviljugir til 

sáttamiðlunar og að þeir komist sjálfir að samkomulagi með skipulögðu ferli og þeim 

ramma sem að sáttamiðlun býður upp á. Meðferðaraðili í hlutverki sáttamanns kemur 

ekki með úrlausnir varðandi deiluefnið heldur stuðlar að því að allir aðilar taki virkan 

þátt í sáttamiðlunarferlinu. Samskipti eru því lykilatriði þegar kemur að sáttaferli og 

sáttamaður ætti að hafa það markmið að hjálpa aðilum að setja sig í spor hvors annars 

og átta sig á að það eru fleiri en ein hlið á deiluefninu (Vindeløv, 2007).     

 

Traust og trúnaður er forsenda þess að einstaklingar geti tjáð sig opið á 

sáttamiðlunarfundum. Allir þættir ferilsins eru því bundnir trúnaði sáttamannsins og 

deiluaðilar gera einnig samkomulag um hvað sé ásættanlegt að sé rætt utan sáttafunda 

og hvað skuli vera álitið trúnaðarmál (Brown og Marriott, 2001). Sáttamaður reynir að 

leiða umræðuna á þann veg að deiluaðilar tjái sína upplifun, reynslu, hagsmuni og 

þarfir og geta í framhaldinu sjálfir fundið lausn sem tekur mið af þörfum beggja 

deiluaðila. Sáttamaður getur því aðstoðað deiluaðila við að skilja að þó að afstaða 

þeirra sé ólík er engin upplifun eða skoðun röng og því þarf að bera virðingu fyrir 

stöðu hvors aðila um sig. Ástæða aðkomu sáttamannsins er að mestu leyti vegna þess 

að deiluaðilar máls eiga erfitt með að skilja afstöðu hins en í sáttamiðlunarferlinu er 

leitast við að finna lausn sem deiluaðilar geta talið ásættanlega og líklega til að styrkja 

áframhaldandi samskipti. Til að þetta markmið náist er nauðsynlegt að málsaðilar 

upplifi sáttamann sem einstakling sem hlusti vel og heyri afstöðu hvors um sig en sé 

hlutlaus. Á þann hátt getur sáttamaðurinn hvatt til opinnar tjáningar allra aðila og 

hjálpað þeim að finna grundvöll að lausn málsins. Sáttamaður má ekki hafa neinna 

hagsmuna að gæta í sáttamiðlunarferlinu og sjái hann sér ekki fært að gæta 

fagmennsku og hlutleysis ber honum að stíga til hliðar og vísa málinu til annars 

sáttamanns (Vindeløv, 2007). 

 

Kenningar sáttamiðlunar hafa verið nýttar á margan hátt, í ólíkum aðstæðum og á 

mörgum stöðum í heiminum. Sérkenni sáttamiðlunar hafa þó ekki verið ítarlega 

skilgreind svo erfitt er að átta sig á hvenær nákvæmlega hún er notuð. Engin ein 

sameiginleg kenning einkennir alla sáttamiðlun og þar sem margar faggreinar nýta sér 

kenningar sáttamiðlunar getur hún litið mismunandi út eftir því í hvaða samhengi hún 

er notuð. Þar má nefna presta, félagsfræðinga, lögfræðinga, sálfræðinga, 

mannfræðinga, stjórnmálafræðinga ofl. En hver og ein starfstétt þarf að aðlaga 

kenningar sáttamiðlunar sínu starfsumhverfi og aðstæðum til að geta nýtt hana í 

ólíkum aðstæðum hverrar stéttar vegna mismunandi sérþekkingar og starfsreynslu. 

Sáttamiðlun hefur því ólíka snertifleti þegar deilur og deiluaðilar eru annars vegar og 

sáttamenn eru breiður hópur, með ólíkar áherslur og aðkoma þeirra að málum er alls 

ekki alltaf á sömu forsendum (Dalberg, 2009). 

4.2 Aðferðir sáttamiðlunar 
Sáttamiðlun byggir á fjölmörgum aðferðum við að ná fram samskiptum sem að tjá 

þarfir deiluaðila ásamt því hjálpa viðkomandi aðilum að sjá aðrar hliðar málsins og 

reyna þannig að komast að sameiginlegri niðurstöðu. C. Freshman lögfræðiprófessor 

við Kaliforníuháskóla fjallar í ritgerð sinni Don´t Just Say No (Freshman, 2008) um 

bók William Ury (Ury, 1981) sem áréttar mikilvægi þess að segja nei og hvernig skuli 

unnið úr því í sáttamiðlun. 

 

Viðfangsefni William Ury voru aðferðir hugrænnar meðferðar (e. Cognitive 

therapy techniques) og núvitundar (e. mindfulness) sem verkfæri fyrir meðferðaraðila 

til að aðstoða skjólstæðinga sína við að fá yfirsýn á aðstæður sínar en C. Freshman 

efast um að lýsing Ury séu eins einfaldar og þeim er lýst. Vangaveltur Freshman 

felast í hvaða aðferðir Ury upplifði gagnlegar þegar hann gekk sjálfur í gegn um 

skilnað. Ury skrifar um þau skref sem hann og fyrverandi kona hans nýttu til að 

tryggja uppbyggilegan farveg samskipta: 

• Þau sögðu já við framtíðar vináttu sín á milli. 

• Samþykktu grundvallareglur í gegn um skilnaðarferlið. 

• Þau ákváðu að vera í nánum samskiptum sem fólust í að vera til staðar 

þegar þau byggðu sér sitthvort heimilið eða syrgðu foreldra. 

Freshman gagnrýnir þessar lýsingar með þeim rökum að þetta hljómi og einfalt 

miðað við reynslu skjólstæðinga sinna auk þess sem að nánari upplýsingar hefðu mátt 

fylgja (Freshman, 2008).  

 

Að lokum fjallar Freshman um þær neikvæðu tilfinningar sem að veldur 

viðbrögðum fólks að mati Ury. Freshman telur of lítið gert úr þeim tilfinningum en 

aðal hlutverk sáttamiðlara er að hans mati að vera meðvitaður um þær neikvæðu og 

erfiðu tilfinningar sem hafa áhrif á sáttaferli skjólstæðinga sinna. Hann leggur því 

áherslu á að við sáttameðferð taki sáttamiðlari að sér það hlutverk að greina þessar 

neikvæðu tilfinningar og að byggja á og leggja áherslu á jákvæðar tilfinningar sem að 

geti hjálpað einstaklingum að ná sáttum (Freshman, 2008). 

I have one final point to make regarding Ury’s treatment of emotion. He writes that 
“[w]hat causes us to react are our negative emotions” (33). Yes, as we have seen, and 
positive emotions play a role as well. Roger Fisher and Dan Shapiro cover this ground 

well in Beyond Reason: Using Emotions as You Negotiate (Fisher and Shapiro 2005). 
Some emotions may be helpful, and we want to cultivate them more. Here, too, an entire 
constel- lation of research shows that the presence of positive emotions leads to better 
outcomes, not just in negotiation but in almost any task that involves more than rote skills 
( Freshman, Hayes, and Feldman 2002). To be fair, some of this is implicit in The Power 
of a Positive No, such as its advice to deliver bad news to a client in a pleasant setting.  

  

Sáttamaðurinn er mikilvægur þáttur sáttaferlisins. Hlutverk hans er að leiða samtal 

deiluaðila með það að markmiði að þeir nái niðurstöðu í deilunni, sem milli þeirra er. 

Samskiptahæfileikar sáttamannsins eru lykilatriði þar sem hann leiðir samtal 

deiluaðila með aðferðafræði sáttamiðlunar án þess að taka beinan þátt í 

samningaviðræðum deiluaðila. Hvor deiluaðili fyrir sig fer yfir málsatvik og sína hlið 

á málinu. Ætlast er til að hann tjá sína upplifun og gæti eigin hagsmuna. Með því að 

hlusta án truflana á hlið hvors annars hafa málsaðilar tækifæri til að sjá aðstæður út 

frá sporum hvors annnars ásamt því að sáttamaður fær innsýn í deiluefni og málsatvik. 

Markmið sáttamiðlunarfundar er að deiluaðilar vinni sig í átt að lausn með hlutlausum 

fagaðila, sáttamanninum, en ekki er ætlast til að hann sjálfur komi með lausnir. 

Sáttamenn þurfa að þjálfa eiginleika virkrar hlustunar, forystuhæfileika, setja mörk og 

spyrja spurning, sem leiða að kjarna vandans (Brown og Marriott, 2001). 

	  

Áður en sáttamiðlunarfundi er komið á er mikilvægt að kanna aðstæður og meta 

hvort að sáttamiðlun sem úrræði eigi við í umræddum kringumstæðum. Til þess að 

sáttamiðlunarfundur verði gagnlegur er nauðsynlegt að vilji sé til að leita sátta hjá 

öllum aðilum máls þó að nóg sé að frumkvæði aðkomu sáttamanns komi frá einum 

aðila. Vilji fyrir sáttamiðlun og heit um trúnað eru því grundvallarforsendur 

sáttamiðlunarfundar. Séu þau skilyrði ekki uppfyllt er æskilegt að leita annarra leiða 

(Vindeløv, 2007).  
 
Algengasta aðferð sáttamiðlunar á Norðurlöndunum er svo kölluð non-model 

aðferð sem felst í sex skrefum sem sáttamaðurinn getur notað til að byggja sáttaferlið 

á. Æskilegt er að hverju skrefi ljúki áður en farið er yfir í næsta skref.  

 

1. Fyrsta skref felst í kynningu og yfirferð á sáttamiðlunarferlinu. Farið er yfir 

sáttamiðlunarferlið og hlutverk viðstaddra ásamt því að ítreka mikilvægi trúnaðar 

á fundinum. Samskiptareglur þurfa að vera skýrar áður en fundur hefst. Þær fela í 

sér að ekki er ætlast til að deiluaðilar grípi fram í fyrr hvor öðrum, ekki notuð 

niðrandi orð eða gefi hinum ekki færi á að tjá sína hlið á málinu. Aðilar máls 

skulu taka virkan þátt og sáttamaðurinn fær staðfest að sáttaumleitun fari fram að 

beiðni þeirra og að það sé vilji fyrir því að ná sáttum og að fundurinn fari fram 

(Brown og Marriott, 2001). 

2. Í öðru skrefi eru staðreyndir máls kynntar fyrir sáttamanni en þá gerir hvor aðili 

grein fyrir atvikum máls, eins og þau blasa við viðkomandi og fær að útskýra sína 

afstöðu án truflunar. Hlutverk sáttamannsins hér er að tryggja að samskiptareglum 

sé framfylgt og að ítreka að allir fái tækifæri til að greina frá atvikum sem leiddu 

til deilunnar. Hér reynir sáttamaðurinn með opnum spurningum og virkri hlustun 

að greina undirliggjandi tilfinningar, hagsmuni deiluaðila og hvað raunverulega 

liggi að baki ágreiningnum. Í lok þessa skrefs tekur sáttamaðurinn saman 

staðreyndir máls og fær staðfestingu ágreiningsaðila á að hann hafi skilið 

málsatvik, að hann skilji afstöðu þeirra og að hann muni gæta hlutleysis (Brown 

og Marriott, 2001). 

3. Afmörkun ágreinings fer fram í þriðja skrefi með þeim hætti að sáttamaðurinn fer 

yfir málsatvik, lýsir á hlutlausan hátt þeim sjónarmiðum sem fram hafa komið á 

fundinum auk þess sem hann að beinir athygli að þeim þáttum sem gætu leitt til 

sátta. Hann hjálpar deiluaðilum að leita mögulegra lausna með opnum spurningum 

og með því að afmarka deiluefnin (Brown og Marriott, 2001).  

4. Sáttaumleitan er fjórða skrefið þar sem aðilar máls setja fram sínar tillögur að 

sáttum. Í ferlinu á undan er mikilvægt að byggja upp traust svo deiluaðilar treysti 

sér til að tjá sig á opinskáan hátt og séu óhræddir við að setja fram hugmyndir 

sínar. Hvatt er til þess að báðir aðilar setji á þessu stigi sáttamiðlunarferlis fram 

allar hugmyndir til lausnar sem þeim dettur í hug. En ekki er tekin efnisleg afstaða 

til þeirra á þessu stigi í ferlinu. Allar hugmyndir eru ritaðar niður af sáttamanni 

auk þess sem hann hvetur ágreiningsaðila til að horfa á deiluna útfrá mismunandi 

sjónarhorni með það að markmiði að fá þá til að sjá hana í nýju ljósi (Brown og 

Marriott, 2001). Ef viðræður ganga stirðlega eða lítið kemur frá deiluaðilum getur 

verið gagnlegt að ákveða samskiptareglur fyrir næsta sáttafund, forgangsraða 

ágreiningsefnum, fara yfir hvaða jákvæðu breytingar aðilar vildu gjarnan sjá í 

framtíðinni, reyna að tala um deiluna í stærra samhengi eða að beina sjónum að 

því sem fram hefur komið sem sameinar aðila gagnvart deilunni. Þannig má búa 

til farveg fyrir deiluaðila til að tengjast ómeðvitað og hjálpa þeim að nota þá 

tengingu til gagns í sáttamiðlunarferlinu (Beer og Packard, 2012). 

5. Fimmta þrepið felst í að fara yfir tillögur málsaðila og vega og meta hverjar þeirra 

gætu komið að gagni og jafnvel leitt til samkomulags. Hér skal lögð áhersla á vilja 

ágreiningsaðila til að ná sáttum og vonandi hafa báðir aðilar hagsmuni af því að 

leysa deiluna. Hugsanlegt er að aðkomu annarra fagaðila eins og td. lögfræðinga 

sé þörf og þá er það á þessu stigi sem sáttamaður bendir á það.  

6. Samkomulagið er mótað í sjötta skrefi með ritun skriflegs samnings. Sáttamaður 

ritar það samkomulag sem náðst hefur, málsaðilar skrifa undir og farið er 

nákvæmlega yfir til hvers er ætlast af hvorum aðila fyrir sig. Afleiðingar 

samningsbrots eru hér einnig útlistaðar. Auk þess er gengið frá samkomulagi um 

hvernig samningur skuli kynntur fyrir utanaðkomandi aðilum og hvaða þættir 

samningsferlis verði enn bundnir trúnaði og skuli ekki deilt utan fundar. Hafi ekki 

náðst sátt á þessum tímapunkti eru næstu skref rædd og hugsanlega ákveðinn 

annar fundur (Brown og Marriott, 2001).  
 

Sáttamiðlun getur verið krefjandi og óútreiknanlegt ferli þar sem engin tvö 

sáttamiðlunarferli eru eins. Það er engin ein örugg leið til að tryggja að deiluaðilar 

gangi sáttir frá fundum. Því er æskilegt að þeir einstaklingar sem sinna hlutverki 

sáttamanns njóti stuðning frá hver öðrum og hafi tækifæri til að ræða reynslu sína og 

upplifanir sín í milli. Á þann hátt geta þeir endurspeglað hvað hefði betur mátt fara í 

hverju ferli samhliða því að læra hver af öðrum (Brown og Marriott, 2001). 

 

Lausnamiðuð aðferð (e. the problem-solving, settlement-focused model) hefur það 

markmið að deiluaðilar geri með sér samning sem sáttamaðurinn gerir eftir að hafa 

kannað grunn þeirrar deilu sem upp er komin. Sáttamaðurinn tekur stjórn á 

sáttamiðlunarferli á fundinum heldur einkafundi (Beer og Packard, 2012), ef þess er 

þörf og stýrir samræðum á þann hátt að ágreiningsaðilum er beint í átt að sáttum 

(Brown og Marriott, 2001).  

Hugvísindaaðferð (e. the cognitive model) er gjarnan notuð þegar ágreiningur er 

innan fjölskyldna eða milli hjóna. Áhersla er hér lögð á að skoða staðreyndir máls og 

geyma tilfinningar sem að spila inn í fyrir utan ferlið. Gögn eru greind, allir aðilar sem 

málið snertir eru boðaðir saman á fundi og reynt er að nálgast ágreiningsefnin af 

skynsemi (Brown og Marriott, 2001). 

 

Enn ein aðferð til sáttamiðlunar er sú sem miðar að því að koma á opnum 

samskiptum milli deiluaðila (e. fascilitated method). Þessi aðferð hefur reynst vel 

bæði þar sem náin tengsl eru milli deiluaðila eins og t.d. í fjölskyldum eða á 

vinnustöðum. En aðferðinni er einnig beitt þar sem um ókunna aðila er að ræða. Hér 

er ekki lögð áhersla á einkafundi heldur á opin samskipti þar sem aðilar máls tjá 

hagsmuni sína, upplifanir og tilfinningar. Hér er áréttað á fundinum að það eru 

deiluaðilar sem hafa það hlutverk að leita sátta en ekki sáttamannsins að leysa 

deiluefnin (Brown og Marriott, 2001). 

 

Mannlega aðferðin (e. the humanistic model) leggur áherslu á samskipti og að 

deiluaðilar tjái tilfinningar sínar og upplifanir. Sáttamaðurinn hittir deiluaðila einslega 

til að byrja með þar sem hann fær þeirra hlið á málinu. Þessi aðferð er gjarnan notuð 

þegar brotið hefur verið á öðrum aðila deilunnar. Sáttamaður undirbýr aðila máls fyrir 

sameiginlegan fund þar sem þeir setja sig í spor hvor annars og leitast er við að finna 

sátt sem gerir þeim kleift að halda áfram með sitt líf (Vindeløv, 2007).  

 

Umbreytingaraðferð (e. the transformative model) gengur út á að viðurkenna 

upplifun deiluaðila og finna jákvæðan farveg fyrir samskipti þeirra. Hér er áhersla 

lögð á að stuðla að uppbyggilegri samskiptaháttum og að deiluaðilar sjái sér fært að 

sjá hlið hvors annars í málinu en ekki á að ná undirrituðu sáttarsamkomulagi 

(Vindeløv, 2007).  

 

Samningatækni (e. negotiation) er einn þáttur sáttamiðlunar en rannsóknir benda 

til að innri persónuleg ferli (e. intrapersonal processes) eins og sálfræðileg völd (e. 

psychological power) viðkomandi og skapgerð hafi áhrif á niðurstöður viðræðna. Eins 

eru ferli á milli einstaklinga (e. interpersonal processes) álitin hafa áhrif á 

samningaviðræður með tjáningu tilfinninga. (Thompson, Wang og Gunia, 2010)  

Hvort að hópar eða einstaklingar eru líklegri til að komast að niðurstöðu við 

samningaborðið veltur á því hvernig sjálfsmynd og menning hópsins hefur mótast. En 

hún ræðst einnig af því hvernig samningaviðræður fara fram. Félagslegt samhengi er 

því mikilvægur þáttur samningatækni og því nauðsynlegt fyrir sáttamanninn að vera 

meðvitaður um það tengslanet og samfélag sem samningaviðræðurnar fara fram í. 

Hvort samningaviðræður skuli fara fram augliti til auglitis þarf að vera mat 

sáttamannsins hverju sinni þar sem það er í sumum kringumstæðum ekki talin 

árangursríkasta nálgunin til að ná sáttum (Vindeløv, 2007). 

4.3 Sáttamiðlun í framkvæmd 

Eins og fram hefur komið er mismunandi eftir starfsstéttum hvernig þær aðlaga 

kenningar og aðferðir sáttamiðlunar að sínu umhverfi. Grunnur sáttamiðlunar er hins 

vegar sá sami. Hann er byggður á því markmiði að deiluaðilar finni farveg til að leita 

sátta á sameiginlegum forsendum í öruggu umhverfi með hlutlausum sáttamanni 

(Brown og Marriott, 2001).  

 

Framkvæmd sáttamiðlunar getur verið flókin sérstaklega í viðkvæumr aðstæðu 

eins og þegar um er að ræða fjölskyldudeilur eða við skilnað. Erfitt getur verið að 

koma á framfæri hlutleysi sáttamannsins þegar hann er prestur eða fjölskylduráðgjafi 

sem býr í litlu samfélagi ásamt aðilum máls. Þess vegna verður sáttamaðurinn að vera 

viss um að deiluaðilar eigi frumkvæði að sáttaumleitan og leiti til hans af fúsum og 

frjálsum vilja (Beer og Packard, 2012). 

5. Sálgæsla  

Sálgæsla er sá grunnur sem starfsmenn kirkjunnar byggja á til að stuðla að 

persónulegri þjónustu við skjólstæðinga sína. Öll prestsefni ljúka námi í sálgæslu. Þar 

læra þau viðtalsaðferðir og að nálgast einstaklinga á þeim stað sem þeir eru staddir og 

þannig reyna að mæta þörfum þeirra. Sá undirbúningur sem starfsmenn kirkjunnar fá í 

sálgæslunámskeiðum eru þau verkfæri sem nýtast við margs konar kringumstæður í 

störfum sínum. Hér verður fjallað um sálgæslu og þann undirbúning sem hún veitir til 

að takast á við þær aðstæður sem starfsmenn kirkjunnar standa frammi fyrir í 

fjölskylduráðgjöf. 

5.1 Kenningarlegur grunnur sálgæslu 

Howard John Clinebell prófessor í sálgæslu og prestur sameinaði sálfræðimeðferð (e. 

psychotherapy) og trú (e. religion) í sálgæslu. Hann nálgast sálgæslu á þann hátt að 

hún sé byggð á sambandi kirkjunnar við einstakling á persónulegum stað sársauka þar 

sem hann geymir væntingar sínar og langanir, bölvanir og bænir, og hefur þörf fyrir 

merkingu og persónuleg sambönd. Mannlegri þörf einstaklinga er því mætt af 

kirkjunni á þessum vettvangi þar sem kirkjan mætir einstaklingi á þeim stað sem hann 

er staddur með sálgæslu og handleiðslu. Markmið sálgæsluaðila er þá að flytja 

skjólstæðingi sínum heilandi skilaboð út frá fagnaðarerindinu og hughreysta á þann 

hátt einstaklinga sem að upplifa einangrun og sársauka (Clinebell, 1984).  

 

Clinebell telur sálgæslu eiga að vera verkfæri sem gefur skjólstæðingum 

kirkjunnar tækifæri til að sjá nýja hlið á aðstæðum sínum sem verður til þess að 

aðlaga viðhorf sín og tilfinningar á þann hátt að þeim takist að byggja aftur upp erfið 

sambönd sín við aðra eða endurnýja sambönd sem hafa brostið vegna ágreinings. Þar 

má helst nefna sambönd einstaklingsins við fjölskyldu, sjálfan sig, vini, 

samstarfsfélaga eða Guð. Sálgæsla hefur þann eiginleika að geta opnað augu fólks á 

þann hátt að það öðlast nýja meðvitund og getur því dregið úr þeirri þoku sem kvíði, 

samviskubit og sjálfhverfa hafa myndað (Clinebell, 1984). 

 

John B. Cobb yngri bendir á að Nýja testamentið setur mönnum ekki nýjar reglur 

til að fylgja í stað gömlu gyðinglegu laganna heldur kynnir aðeins Jesú Krist sem 

fyrirmynd. Því geti það haft kúgandi áhrif fyrir ákveðna þjóðfélagshópa með 

innleiðingu á sektarkennd og örvæntingu. Nýja testamentið lýsi umbreytingu til nýs 

lífs til kristinnar tilveru sem sé frjálst frá hinu gyðinglega lögmáli. Allir hafi þó ekki 

skilið hvað felist í þessari umbreytingu. Því hafi kristnar stofnanir reynt að móta 

siðferðileg gildi (e. ethical principles) sem þær setji sem almennt viðmið fyrir 

samfélagið hvort sem einstaklingar álíti sig kristna eða ekki. Niðurstaðan hafi verið 

tvenns konar. Annað hvort hafa miklar kröfur hinna kristnu gilda haft umbreytandi og 

hvetjandi áhrif á einstaklinga til að taka upp kristna hætti og til að lifa kristnu líferni 

eða þeir hafa hafnað þessum kröfum alfarið og þær leitt til stöðugrar sektarkenndar 

(Cobb, 1977). 

 

Oft gerist að einstaklingar reyna að halda í kristin viðmið eða gildi. Það mistekst 

með þeim afleiðingum að einstaklingarnir upplifa niðurbrot og örvæntingu. Í sumum 

tilfellum er þetta án þess að viðkomandi hafi hinn andlega grunn sem þessi lífsstíll 

krefst eða er nauðsynlegur til að gera hann mögulegan. Á okkar tímum hefur komið í 

ljós að sá hópur sem mest hefur talað fyrir kristnum gildum, sett þessi viðmið og hvatt 

til sjálfsfórnar hefur einkennst af hvítum karlmönnum sem hafa ekki raunverulega 

þurft sjálfir að færa fórnir. Þeim hefur hins vegar hefur tekist að innræta konum og 

minnihlutahópum þessa hugmyndafræði þar sem þessum hópum hefur ekki gefist 

tækifæri til að byggja upp persónulegan styrk sinn að fullu. Fórnin sem hann færir er 

því að hamla einstaklingnum í að þróa andlegan styrk með þeim afleiðingum að hann 

nær ekki því umbreytandi sjálfi (e. self- transcending spiritual self) sem hann sækist 

eftir (Cobb, 1977). 

 

Kenning Cobb er sú að þegar fórnarlömb þessarar gerðar sjálfsfórnar uppgötva 

óréttlæti aðstæðna sinna séu þau líkleg til að upplifa reiði sem beinist að kristni, 

kristnum gildum og þeirri hugmyndafræði sem trúin byggir á. Því fær kristin trú á sig 

það óorð að hún setji mönnum fölsk, óraunhæf markmið og að hún beini orku fólks í 

rangan farveg. Cobb telur þessa upplifun það algenga að milljónir manna hafi snúist 

frá kristinni trú á þessum forsendum og því beri að taka á þessu viðfangsefni af fullri 

alvöru (Cobb, 1977). 

 

Hlutverk presta í sálgæslu sé því mikilvægt til að aflétta þessum kröfum og hjálpa 

einstaklingum að greina eigin þarfir og aðstæður og beina þeim frá því að halda í 

óraunhæfa hugmyndafræðilega staðla sem ekki eigi við í aðstæðum þeirra. Sálgæsla 

eigi að þjóna því hlutverki að vernda og veita þeim styrk til sjálfsstyrkingar sem hafa 

þörf fyrir frelsun frá óraunhæfum væntingum og kröfum í nafni kristinnar trúar. Cobb 

telur að á einhverju stigi lífsins eigi þetta ástand við um alla kristna einstaklinga 

(Cobb, 1977). 

 

Sálgæsla er góð leið til að kynnast eiginleikum sínum sem og að fá leiðbeiningar 

til sjálfsskoðunar. Þeir sem hafa skarað fram úr í starfi eru oftlega þeir sem sækjast 

eftir endurgjöf (e. feedback) og vilja heyra hvernig aðrir upplifi þá, af því að þeir eru 

meðvitaðir um að þetta séu þeim mikilvægar upplýsingar. Virk sjálfsmeðvitund 

hjálpar því ferli að vera stöðugt að bæta sig og er því mikilvægt verkfæri ef 

einstaklingur hefur áhuga á að breyta markmiðum sínum eða grunngildum. Þekking á 

styrkleikum sínum og veikleikum og hæfni til að nálgast starf sitt út frá því er 

sameiginlegur eiginleiki allra sem taldir eru vel í stakk búnir til að sinna starfi sínu og 

sem hafa sýnt afgerandi árangur: ,,Stjörnurnar þekkja sjálfa sig vel" (Goleman 1998). 

5.2 Kröfur til prests sem sálgæslumanns 

Prestur sem tekur sálgæsluhlutverk sitt alvarlega ætti að vera undir það búinn að 

fylgja ströngum aga bæði í huga og hjarta og nýta sér hvert tækifæri sem hann hefur 

til að auka menntun sína á sviði sálgæslu. Einnig ætti hann að eiga regluleg samskipti 

við geðlækna, sálfræðinga og reynda presta, með það að markmiði að læra af þeim og 

öðlast nýja sýn á persónuleg vandamál skjólstæðinga sinna. Hann ætti einnig að 

fylgjast náið með nýjustu rannsóknum og kenningum á sviði geðlækninga og sálfræði 

auk þess að sækjast eftir að dýpka sitt eigið persónulega sálarlíf (Bonell, 1948). 

 

 John Sutherland Bonnell prestur í Virginíu-fylki í Bandaríkjunum skrifaði bókina 

Psychology for Pastoral Care árið 1948 sem tilraun til að veita sálfræðilegan 

bakgrunn að sálgæsluaðferðum. Hann telur þá sem sinna sálgæslu þurfa að búa yfir 

sjálfsþekkingu og hafa haft tækifæri til að rannsaka sjálfan sig á ítarlegan hátt. Ganga 

þurfi út frá því að starfsmenn safnaða séu virkir í trúarlífi sínu og staðfastir í 

trúarlegum málefnum. Við útskrift fer guðfræðingur að undirbúa sig fyrir störf á 

kirkjulegum vettvangi og ætlast sé til að hann iðki trú sína reglulega og hafi sigrast á 

persónulegum vandamálum sínum. Einnig sé gert ráð fyrir að hann hafi þekkingu á 

synd og fyrirgefningu og þeirri ánægju og friði sem fylgir fyrirgefningunni. Taka 

þurfi tillit til að efasemdir séu hluti af mannlegri tilveru og að þjálfun presta þurfi að 

fela í sér viðtöl við reyndan, andlegan ráðgjafa þar sem þeim gefist tækifæri til 

sjálfsskoðunar (Bonell, 1948).  

 

Clinebell fjallar um að prestar eigi oft í samskiptum við einstaklinga sem upplifa 

tómleika og sem finnist lífið tilgangslaust og án merkingar. Flest vandamál sem þeir 

upplifi tengist þessum tilfinningum. Þá vanti hvatningu eða metnað því þeir meti fátt á 

þann hátt að það veki hjá þeim eftirvæntingu fyrir nýjum degi eða því sem framundan 

er. Hvatning til að finna lífinu gildi og finna út hvað það sé sem raunverulega skipti 

hann máli sé því meðal hlutverka sálgæsluaðila. Það að upplifa þessi gildi hvort sem 

þau eru ný upplifun í sólarlagi, góðu hjónabandi, kærri minningu eða brosi vinar getur 

hjálpað skjólstæðingnum úr þessum neikvæða fasa og hvatt hann til að sjá aðstæður 

sínar í nýju ljósi. Þannig getur hann öðlast þann styrk sem hann þarf til að tileinka sér 

uppbyggilegt og lausnamiðað viðhorf til aðstæðna sinna (Clinebell, 1984).  

 

Eins og sjá má eru kröfur Bonnell til prestsefna og presta miklar og að öllum 

líkindum óraunhæfar. Í nútímalegri kenningum er ekki talið mögulegt að hafa unnið 

að fullu úr persónulegum málum sínum á einhverjum tímapunkti þar sem lífið heldur 

áfram að færa ný verkefni, aðstæður breytast og einstaklingur þarf að hafa getuna til 

að aðlagast. Nýlegri rit og kenningar fjalla um þá pressu sem fagfólk leggur á sig við 

að ná slíkum árangri andlega og veitir lítið svigrúm til að vera mannlegur, gera mistök 

og upplifa tilfinningar (Bonell, 1948). 

 

Dr. Allen E. Ivey er prófessor í sálfræðiráðgjöf (e. Counselling Psychology 

Program) í Massachusets í Bandaríkjunum. Hann er menntaður á sviði ráðgjafar (e. 

counselling) frá Harvard háskóla og hefur stofnað og starfað fyrir virt samtök 

sálfræðinga í Bandaríkjunum. Í bók sinni Developmental Strategies for Helpers fjallar 

hann um að þróunarkenning (e. developmental theory) gagnist þeim sem sinna 

viðtalsmeðferðum með viðtalstækni og setja fram meðferðaráætlun og geti hjálpað 

þeim sjálfum að vaxa og þroskast sem ráðgjöfum. Lífshlaupsþróun (e. life-span 

development) er persónulegur þroskaferill sem gerir það mikilvægt að meðferðaraðili 

sé meðvitaður um hvar hann sjálfur er staddur í eigin þroska. Í bókinni eru æfingar 

fyrir lesendur til að athuga eigin stöðu (Ivey, 1993). Þetta er í samræmi við kenningar 

Clinebell, Cobb og Bonnell um að andlegt ástand sálgæsluaðila skipti máli og að gott 

andlegt heilbrigði þeirra sjálfra stuðli að betri árangri skjólstæðinga þeirra. Dr. Ivey 

hefur hins vegar þróað þessa kenningu frekar á þann hátt að hann ákveður að tengja 

hana þroskasálfræði og hanna sína eigin aðferð við að nota kenninguna til styrkingar á 

meðferðaraðilum og sýnir fram á hvernig nota megi þessa aðferð á árangursríkan hátt 

í viðtalsmeðferð skjólstæðinga (Ivey, 1993). 	  

5.3 Sálgæsla í framkvæmd 

Dr. Ivey telur aðferðir sínar gagnast öllum starfsgreinum sem starfa við að aðstoða 

aðra (e. helping professions). Sérstaklega nefnir hann hjúkrunarfræðinga, lækna, 

kennara, sálfræðinga, þá sem starfa við mannúðarþjónustu (e. human services) og 

félagsráðgjafa. Hann kýs að nota vítt hugtak þar sem margar starfstéttir þurfi að 

tileinka sér viðtalstækni til að geta aðstoðað skjólstæðinga sína og nota viðtalstækni 

reglulega í starfi sínu (Ivey, 1993).  

 

Prestastéttin sýnist vera í þessum hópi og að störf þeirra í sálgæslu og viðtölum 

við skjólstæðinga kirkjunnar falli að kenningum Dr. Ivey. Hér verður því stuttlega 

farið yfir kenningar hans og aðferðir (Karen Lind Ólafsdóttir, 2014).  

 

Mikill hluti meðferðar og viðtala byggir á mannlegum þroska og þróun. Kenning 

Dr. Ivey felst í að ekki sé hægt að aðskilja þróunarkenningu frá viðtalsaðferðum og 

því sé þróunarleg nálgun í viðtölum og meðferð (e. developmental counselling and 

theraphy / DCT) æskileg og áhrifarík. Allir skjólstæðingar sem leita sér aðstoðar eru í 

einhvers konar aðstæðum sem kalla á breytingar sem krefjast þroska og 

aðlögunarhæfni. Hugsanlegt er að þeir hafi einhvers staðar ekki unnið sig í gegnum 

reynslu eða tímabil úr lífi sínu sem að hamli þeim við að takast á við núverandi 

aðstæður. Ef sálgæsluaðilar eiga að geta hjálpað öðrum er mikilvægt að þeir séu 

meðvitaðir um að eitthvað sambærilegt geti átt við um þá sjálfa og hvaða þýðingu það 

kunni að hafa fyrir þá persónulega. Mikilvægt er að gefa skjólstæðingi færi á að 

tengjast meðferðaraðila sínum á persónulegan hátt til að byggja upp traust, en síðar er 

æskilegt að búa til aðskilnað og faglega fjarlægð (Ivey, 1993). Hjálp til handa 

skjólstæðingi að finna sín sérkenni (e. identity) er mikilvægur þáttur í að stuðla að 

áframhaldandi þroska hans en til þess þarf hann að upplifa traust og tengingu við aðra 

manneskju sem leiðir til þess að upplifa að vera einhvers virði. Fyrsta skrefið í þessari 

leit er þessi tengslamyndun og er líklegt að skjólstæðingurinn myndi tengsl við 

meðferðaraðila sinn en slík nánd er það sem að drífur fólk áfram. Ef sálgæsluaðili á 

sjálfur í erfiðleikum með nánd og náin tengsl við aðra er líklegt að sú staðreynd geti 

staðið í vegi fyrir uppbyggingu á því sambandi sem til þarf til að skjólstæðingur hans 

nái árangri og að viðtölin nái þeirri dýpt sem nauðsynleg er til árangurs.  

 

Dr. Ivey bendir á að erfitt getur reynst fyrir meðferðaraðila að hjálpa öðrum að 

finna sérkenni sín ef hann sjálfur á í erfileikum með að finna eða sætta sig við eigin 

sérkenni. Verkefnið felst í að halda sínum eigin sérkennum en nálgast skjólstæðing 

sinn nægilega mikið til að nánd og samkennd (e. empathy) geti myndast í 

samskiptunum. Samkennd er skilgreind sem getan til að sjá heiminn með þeim augum 

sem önnur manneskja sér hann og felur í sér að hafa hæfileika til að sjá aðstæður frá 

öðru sjónarhorni sem og að geta séð fyrir og skilið hvernig skjólstæðingi líður og 

hvernig hann hugsar. Samkennd og hlýju þarf að tjá með gjörðum og koma til skila til 

skjólstæðingsins. Sjálfskoðun á þessu sviði er mikilvæg þar sem að hún hjálpar 

meðferðaraðilum að átta sig á og taka tillit til veikleika sinna og styrkleika í sálgæslu 

og viðtalsmeðferð (Ivey, 1993).  

 

Tækifæri skjólstæðings til að horfast í augu við aðstæður sínar og takast á við (e. 

confront) aðstæður, hugsanir, gjörðir og tilfinningar eru hluti af því ferli sem þarf að 

eiga sér stað. Skjólstæðingur þarf að fá svigrúm til að breytast og bregðast við þeim 

viðtölum haldin eru. Ef meðferðaraðili styður þá breytingu sem verður eru meiri líkur 

á að skjólstæðingur tileinki sér breytinguna og noti hana til breytts hugsanamynsturs 

(e. cognitive) og hegðunar (e. behaviour). Viðtalsmeðferð þarf að vera skapandi þar 

sem skjólstæðingar koma með vandamál sín án þess að hafa hæfni til að bregðast við 

þeim. Endurtekning erfiðra aðstæðna, hugsana eða tilfinninga er það sem hvetur flesta 

einstaklinga til að stofna til trúnaðarsambands við meðferðaraðila. Leið 

skjólstæðingsins til að nálgast þann sem hann leitar til er bæði í gegnum eigin frásögn 

í viðtölum sem og í gegnum hegðun en áhersla þeirra er oft á fortíðina. Hlutverk 

fagaðila er því að veita honum stuðning sem hjálpar honum að þroskast og komast í 

gegnum hindranir sem hafa staðið honum í vegi. Til að breyting verði þarf að fylgja 

skjólstæðingi eftir og leitast við að greina misvísandi skilaboð, ósamræmi og 

ágreining í þeim staðhæfingum og hegðun hans sem viðheldur vandamálinu. 

Breytingar má annað hvort sjá sem missi eða sem tækifæri til þroska (e. development) 

en hlýja og stuðningur eru grundvallaratriði fyrir þann einstakling sem gengur í 

gegnum breytingu (Ivey, 1993). 

Meðferð og viðtöl ættu að taka mið af því að stuðla að mannlegum þroska og 

þróun. Dr. Ivey leggur til að meðferðaraðilar leggi áherslu á bakgrunn skjólstæðinga. 

Allir sem leita sér aðstoðar séu í einhvers konar aðstæðum sem fela í sér breytingar 

sem krefjast þroska og aðlögunarhæfni. Líklegt er að þeir hafi að einhverju leyti ekki 

unnið sig í gegnum reynslu eða tímabil úr lífi sínu sem hamli þeim að takast á við 

núverandi aðstæður (Ivey, 1993).	  	   	  

6. Prestsþjónusta og embættisskyldur  

Markmið þessa kafla er að lýsa hlutverki presta. Sú lýsing er fengin annars vegar úr 

lögum um stöðu, stjórn og starfshætti þjóðkirkjunnar nr. 78/1997 (hér þjóðkirkjulög) 

og hins vegar í starfsreglum um presta nr. 1110/2011.  

 

Í doktorsritgerð sinni gerði Dr. Ásdís Emilsdóttir Petersen leiðtogaeinkenni 

íslenskra presta og grósku í safnaðarstarfi að umfjöllunarefni. Hún skilgreinir 

prestshlutverkið með eftirfarandi hætti: 

 
„Hlutverk presta um að vera andlegir leiðtogar, virkja fagnaðarerindið, þjóna, vera 

fremstir meðal jafningja í trúarsamfélaginu og stuðla að safnaðaruppbyggingu sem kallar 
á trúarlega og andlega uppbyggingu (Ásdís Emilsdóttir Petersen, 2012).	  

6.1 Hlutverk presta í þjóðkirkjulögum – lagalegur grundvöllur 

Í III. kafla þjóðkirkjulaga er fjallað um stjórn og skipulag þjóðkirkjunnar. Í áttunda 

undirkafla laganna er fjallað um presta. Þar segir að í hverju prestakalli skuli vera einn 

sóknarprestur sem er hirðir safnaðar og gegnir prests- og prédikunarembætti 

samkvæmt vígslubréfi og eftir því sem reglur og venjur segja til um.19 Í fjölmennum 

prestaköllum er þó heimilt að skipa fleiri presta en einn. Séu þeir fleiri skulu þeir 

undir forystu sóknarprests skipta með sér störfum og verkum í samræmi við almennar 

starfsreglur þar að lútandi.20 Þjónandi prestur er hver sá sem á grundvelli köllunar og 

vígslu gegnir föstu prestsstarfi í þjóðkirkjunni. Hann lýtur tilsjón kirkjulegra 

stjórnvalda í kirkjulegum efnum og agavaldi biskups Íslands, þótt hann gegni launuðu 

starfi á vegum aðila sem ekki heyra undir þjóðkirkjuna.21 Um skyldur presta eru 

einungis almenn ákvæði í þjóðkirkjulögunum. Þar segir að skylt sé sóknarpresti að 

taka við prestakallinu sínu jafnskjótt og aðstæður leyfa eftir að hann hefur hlotið 

skipun eða ráðningu.22 Þjóðkirkjulögin kveða á um að nánari ákvæði um starfsskyldur 

presta skuli settar með starfsreglum.23 

 

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
19	  Sjá 34. gr. þjóðkirkjulaga.	  
20	  Sjá 35. gr. þjóðkirkjulaga.	  
21	  Sjá 33. gr. þjóðkirkjulaga.	  
22	  Sjá 42. gr. þjóðkirkjulaga.	  
23	  Sjá 43. gr. þjóðkirkjulaga.	  

Þar sem almennri prestþjónustu verður ekki við komið, svo sem á 

sjúkrastofnunum, við fangelsi og meðal heyrnarlausra, skal kalla til presta til 

sérstakrar þjónustu við þessa samfélagshópa og skulu þeir að jafnaði hafa sérmenntun 

til verkefnisins. Slíkir prestar kallast sérþjónustuprestar. Þá er biskupi Íslands heimilt 

að samþykkja að ráðnir séu prestar á vegum stofnana og félagasamtaka en þeir teljast 

vera þjónandi prestar þjóðkirkjunnar. Sérþjónustuprestum er sett ráðningar- og 

vígslubréf af biskupi Íslands í samstarfi við þær stofnanir sem þeir eru ráðnir til.24 	  

6.2 Starfsreglur um presta 

Gildandi starfsreglur um presta nr. 1110/2011 tóku gildi 1. janúar 2012. Þar segir að 

samkvæmt köllun, vígsluheiti og vígslubréfi skuli sérhver prestur sinna eftirfarandi 

verkefnum:25 

 

• Boða Guðs orð í anda evangelísk lútherskrar kirkju. 

• Hafa sakramentin um hönd. 

• Veita sálgæslu og hlýða skriftum og veita leiðsögn í andlegum efnum og 

trúarlífi. 

• Vera málsvari fátækra, boðberi réttlætis og kærleika Guðs. 

• Fræða unga sem eldri í sannindum fagnaðarerindisins. 

• Ferma, gifta, vitja sjúkra og nauðstaddra, jarðsyngja látna, styðja syrgjendur til 

huggunar. 

• Leggja sitt af mörkum í lífi og starfi þjóðkirkjunnar. 

• Leitast við að breiða út Guðs ríki í samfélaginu, og með því að styðja 

kristniboð og hjálparstarf. 

• Í starfsreglunum segir ennfremur að presti sé skylt að sinna embætti sínu 

samkvæmt þeirri köllun sem hann hefur hlotið og vígslubréfi, svo og 

samkvæmt þeim lögum, reglum, siðareglum og samþykktum sem um starf 

hans gilda á hverjum tíma. Enn fremur beri presti að fara að ákvæðum 

ráðningarsamnings, ef því er að skipta og erindisbréfs. Prestur skal sjá til þess, 

svo sem honum er fært, að allt starf þjóðkirkjunnar í prestakallinu eða á 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
24	  Sjá 44. gr. þjóðkirkjulaga. Engin ítarlegri ákvæði eru um sérþjónustuprestana í starfsreglum um 
presta, sbr. 16. gr. starfsreglnanna.	  
25	  Sjá 2. gr. starfsreglna um presta.	  

starfssviði hans að öðru leyti gangi vel og greiðlega fyrir sig. Presti ber að 

sýna nauðsynlegt frumkvæði til að svo megi verða. Honum ber að gæta ítrustu 

hagkvæmni við embættisrekstur sinn, hlýða löglegu boði biskups og fyrir hans 

hönd prófasts. Þá ber presti að vera viðlátinn í prestakalli sínu eða starfsstöð á 

þeim tíma sem fyrirmæli, samningar eða lög bjóða. Presti er skylt að færa 

embættisbækur, skýrslur og skrár og sinna skjalagerð, skjalavistun og 

skýrsluskilum vegna embættisins samkvæmt nánari fyrirmælum biskups. 

Presti ber að viðhalda þekkingu sinni og menntun eftir föngum til að geta 

ávallt sem best sinnt starfi sínu. Loks ber presti að láta í té þá aukaþjónustu 

eða afleysingaþjónustu sem óskað er eftir enda sé hún á starfssviði hans skv. 

starfsreglum þessum eða erindisbréfi.26 

 

Í starfsreglum um presta er fjallað um erindisbréf þeirra, sem biskup gefur út fyrir 

hvern prest þjóðkirkjunnar. Það er í eðli sínu einskonar verkefnalýsing yfir þau 

verkefni sem prestar skulu sinna auk þess sem þar er lýst almennum og sérstökum 

starfsskyldum prestsins.27 

 

Erindisbréf prests skal fjalla um eftirfarandi atriði:28 

 

a) Skyldu prests til viðveru og bakvakta. 

b) Fastra viðtalstíma prests að lágmarki. 

c) Messuskyldu í sóknarkirkjum og kapellum í prestakalli. 

d) Skyldu til að færa lögboðnar embættisbækur, skrár og til að sinna lögboðinni 

skjalagerð vegna embættisins. 

e) Skyldu til aukaþjónustu og afleysingaþjónustu. 

f) Skyldu til að sinna aukaverkum og undirbúningi þeirra. 

g) Ákvæði um helgistundir og vitjanir á sjúkrastofnanir og sambýli á vegum 

heilbrigðisþjónustunnar. 

h) Ákvæði um önnur verk ótalin sem nauðsynlegt eða eðlilegt þykir að sinna. 

 

Starfsvettvangur sóknarprests er sókn eða sóknir prestakallsins en engin takmörk 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

26	  Sjá 3. gr. starfsreglna um presta.	  
27	  Sjá 4. gr. starfsreglna um presta.	  
28	  Sjá 5. gr. starfsreglna um presta.	  

eru á því hversu margar sóknir geta verið innan eins prestakalls. Í hverju prestakalli 

skal vera sóknarprestur sem er hirðir og leiðtogi safnaðarins og starfar við hlið 

sóknarnefndar. Sóknarprestur og prestur eru samstarfsmenn í sóknum prestakallsins 

og ber að haga þjónustu sinni og samstarfi í samræmi við það. Báðir lúta þeir tilsjón 

prófasts og biskups Íslands.29 

 

Sóknarprestur er í fyrirsvari um kirkjulegt starf í sóknum prestakallsins og hefur 

forystu um mótun þess og skipulag. Í fyrirsvari og forystu sóknarprests felst þó ekki 

stjórnunar- eða boðvald yfir presti. Sóknarprestur ber sérstaka ábyrgð á færslu 

embættisbóka prestakallsins og skil á skýrslum um embættisverk til biskupsstofu og 

Þjóðskrár. Skv. starfsreglum skal sóknarprestur vera þátttakandi í gerð starfs-, 

rekstrar- og fjárhagsætlana sóknar. Sóknarprestur skal í samráði við sóknarnefnd taka 

ákvörðun um hvernig afnotum af kirkju er háttað, sbr. starfsreglur um kirkjur og 

safnaðarheimili og samþykktir um innri mál kirkjunnar, enda ber hann ábyrgð á því 

sem þar fer fram.30 

 

Sóknarprestar og prestar sem sitja prestssetur skulu gæta hagsmuna þess í 

samstarfi við þá er stýra málefnum prestssetra sem í dag er kirkjuráð sem umboðsaðili 

fyrir Kirkjumálasjóð sem er eigandi allra prestssetra þjóðkirkjunnar. Sóknarprestum 

og prestum ber að láta í té þá aukaþjónustu í prófastsdæminu sem ákveðin er og að 

leysa af eftir atvikum presta í nágranna prestaköllum með skipulegum hætti. 

Sóknarprestum og prestum ber að hafa samstarf um kirkjulega þjónustu innan hvers 

prófastsdæmis undir tilsjón prófasts. Samstarf presta skal skv. þessu m.a. lúta að 

afleysingaþjónustu í sumarleyfum og á frídögum presta svo og þjónustu sem er með 

einhverjum hætti sameiginleg fyrir samstarfssvæði og prófastsdæmið í heild. 

Sóknarpresti og presti er skylt að taka að sér aukaþjónustu eða annast tiltekin verkefni 

og þjónustu utan prestakalls síns samkvæmt boði biskups. Sóknarprestur og prestur 

skulu sitja sóknarnefndarfundi, starfsmannafundi ef svo ber undir, héraðsfundi og 

fundi er biskup og prófastur boða til nema um eðlileg forföll sé að ræða.31 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
29	  Sjá 8. gr. starfsreglna um presta.	  
30	  Sjá 9. gr. starfsreglna um presta.	  
31	  Sjá 10. gr. starfsreglna um presta.	  

6.3 Skyldur presta og annarra forstöðumanna safnaða og lífsskoðunarfélaga 
samkvæmt hjúskaparlögum 

Samkvæmt hjúskaparlögum nr. 31/1993 eiga hjón, sem ákveðið hafa að leita 

skilnaðar, alltaf kost á því að leitað sé um sættir með þeim. Skylt er að leita sátta með 

hjónum sem eiga ósjálfráða barn, annað eða bæði, sem þau hafa forsjá yfir. Í 

sáttatilraun felst að kanna grundvöll að framhaldi hjúskaparins.32  

 

Þeir sem leita um sættir með hjónum við þessar kringumstæður eru prestar eða 

löggiltir forstöðumenn trúfélaga og lífsskoðunarfélaga eða einstaklingar sem starfa í 

umboði forstöðumanns skráðs trúfélags eða lífsskoðunarfélags og fengið hafa 

löggildingu innanríkisráðuneytisins. Ef annað eða bæði hjónanna eru utan trúfélags og 

ekki í skráðu lífsskoðunarfélagi eða þau tilheyra hvort sínu trúfélagi eða 

lífsskoðunarfélagi þá getur sýslumaður eða dómari eftir því hvar skilnaðar er leitað 

annast sættirnar. 33  Þeir sem leita sátta samkvæmt hjúskaparlögum eru bundnir 

trúnaðar- og þagnarskyldu um þá einkahagi sem þeir komast að í sáttameðferðinni.34 

 

Sáttatilraunir þeirra sem þær annast skulu að jafnaði hafa farið fram á síðustu sex 

mánuðum áður en hjónaskilnaðarmál er höfðað eða sett er fram krafa um skilnað að 

borði og sæng eða lögskilnað fyrir sýslumanni en í síðasta lagi áður en skilnaður er 

veittur. Ef skilnaður að borði og sæng er veittur fyrst og síðan lögskilnaður þá þarf 

ekki að leita sátta aftur áður en lögskilnaður er veittur.35 

 

Ef annað hjóna sækir ekki sáttafund þótt það hafi í tvígang fengið boðun á slíkan 

fund þá er nægilegt að leita sátta með hinu.36 Lögmæt forföll teljast t.d. þau sem stafa 

af veikindum, atvinnumissi, óveðri eða öðrum óviðráðanlegum ástæðum.37 Ef hjón 

búa í sitt hvorum landshluta má leita sátta með þeim í sitt hvoru lagi. Ef annað hjóna 

býr erlendis þarf ekki að reyna sættir með því hjóna.38 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
32 1. – 3. mgr. 42. gr. hjúskaparlaga. 
33 4. mgr. 42. gr. hjúskaparlaga. 
34 5. mgr. 42. gr. hjúskaparlaga. 
35 6. mgr. 42. gr. hjúskaparlaga. 
36 7. mgr. 42. gr. hjúskaparlaga. 
37 7. mgr. 42. gr. hjúskaparlaga og 97. gr. laga um meðferð einkamála nr. 91/1991. 
38 7. mgr. 42. gr. hjúskaparlaga. 

Af þjóðkirkjulögum, starfsreglum um presta og hjúskaparlögum blasir við að þau 

verkefni sem prestar standa frammi fyrir og er ætlað að sinna eru umfangsmikil. Oft 

kalla þau á mikil samskipti við sóknarbörnin á mörgum af stærstu og stundum 

erfiðustu stundum lífs þeirra. Prestar eru því gjarnan í starfi sínu í krefjandi 

tilfinningalegum aðstæðum sem kunna að reyna á með margvíslegum hætti (Ásdís 

Emilsdóttir Petersen, 2012).	  

6.4 Nám og starfsþjálfun 

Kirkjan ber ábyrgð á andlegum undirbúningi í formi starfsþjálfunar, endurmenntunar, 

fræðslu og utanumhalds. Markmið starfsþjálfunar má sjá hér á töflunni fyrir neðan en 

Hakala álítur að það sé á ábyrgð kirkjunnar að bjóða starfsmönnum sínum 

vinnuumhverfi sem stuðlar að andlegri sem og líkamlegri heilsu þeirra sjálfra, sem 

skili sér í betri frammistöðu, betra sambandi við skjólstæðinga og bæti ímynd 

kirkjunnar í samfélaginu (Hakala, 2001). 

 

Tafla 1. Markmið starfsþjálfunar Hakala 

  
 

Fagleg markmið	  
 

Persónuleg markmið	  

 
• Áhrifaríkari sálgæsluaðferðir, betri 

viðtalstækni og aukin þekking 
• Aukin geta til að takast á við 

ákveðinn hóp skjólstæðinga 
• Jákvæðara viðhorf til starfsins 
• Ný innsýn í sálgæslu 
• Aukin þolgæði starfsmanns 
• Styrkja faglega sjálfsímynd 

starfsmannsins 
• Að vinna með og meðtaka 

siðferðilegar spurningar 
• Viðhalda styrk sínum til að sinna 

áframhaldandi starfi 

 
• Aukin sjálfsþekking 
• Aðstoð við að viðhalda og bæta 

persónuleg sambönd  
• Aukið sjálfstraust 

 

 



	  

	   41 

Endurmenntun er þáttur sem stuðlar að heilbrigðu vinnuumhverfi og eru námsleyfi 

nýtt af þjóðkirkjunni til að veita prestum hvíld og andrými frá störfum sínum. Í 

rannsókn dr. Ásdísar kemur fram að þátttakendur álíta endurmenntun sem tækifæri til 

að sjá störf sín í nýju ljósi, endurnæringar, sjá heildarmyndina og bæta við sig 

þekkingu sem og aðferðum til að takast betur á við þau verkefni sem starfinu fylgja. 

Sú ástæða sem flestir prestar nefndu fyrir að auka menntun sína og að stunda 

endurmenntun var að þeir töldu sig ekki hafa til þess tíma og rými vegna vinnuálags. 

Aðeins einn prestur í rannsókn dr. Ásdísar lýsti yfir áhugaleysi á að nýta sér 

endurmenntun. Í rannsókninni greinir hún þætti sem allir þátttakendur nefna og telur 

hún þá vera sameiginlega þætti sem starfandi prestar sé að glíma við. Þessir þættir eru 

vinnutími, nám, að forðast stöðnun og endurnýjun (Ásdís Emilsdóttir Petersen, 2012). 

6.5 Starfsumhverfi presta 
Prestsstarfið er mjög mismunandi eftir því í hvaða vinnuumhverfi og á hvaða 

vettvangi prestur starfar. Í hefðbundnu prestsstarfi í söfnuði er starfið fjölbreytt. 

Presturinn starfar með börnum, fullorðnum, öldruðum og fjölskyldum. Í finnskri 

rannsókn menntunarfræðingsins Pirjo Hakala á nýjum prestsefnum sem voru að taka 

sín fyrstu skref á nýjum starfsvettvangi varpaði hún ljósi á andlega líðan þeirra og 

þróun á starfsferli, kröfum í starfi og þeim áhrifum sem þær höfðu á vinnulag og 

metnað þeirra. Markmið hennar var að hanna starfsþjálfunarkerfi sem hjálpaði 

prestsefnum út í atvinnulífið og rannsakaði þróun þeirra og viðbrögð við því 

vinnuumhverfi sem að þau störfuðu í. Niðurstöður hennar bentu til að ungir prestar 

upplifðu sig almennt ánægða með störf sín en vildu gjarnan forgangsraða tíma sínum 

með öðrum hætti. Flestir lýstu yfir áhuga á að sálgæsla og viðtalsmeðferðir væru 

veigameiri þættir í starfi þeirra en að lægra hlutfall vinnutíma þeirra færi í að 

framkvæma kirkjulegar athafnir. Þátttakendur töldu að þörf væri á að sinna sálgæslu í 

ríkara mæli en vinnuálag gæfi ekki kost á því auk þess sem þeir upplifðu að 

safnaðarmeðlimir hikuðu við að hafa samband þegar þeir ættu við vanda að stríða 

(Hakala 2001).  

 

Flestir þátttakendur í rannsókn Hakala töldu vinnuálag vera of mikið og 

sérstaklega þeir sem að unnu í hlutastörfum á mismunandi stofnunum. Þeim fannst 

samstarfsmenn þeirra ekki sýna því skilning að þeir væru að sinna öðru starfi og að 

verkefnin söfnuðust upp í fjarveru þeirra. Þá fannst þeim að vinnuálag þeirra væri 

slíkt að það væri eins og þeir sinntu fullu starfi á báðum stöðum. Þeir lýstu því 

kulnunareinkennum þegar viðtölin áttu sér stað þrátt fyrir mikinn áhuga á starfi sínu. 

Við blasti að þreyta og gremja yfir starfsháttum og vinnuumhverfi þeirra var farin að 

taka sinn toll (Hakala 2001). 

 

Tafla 2. Skyldur og ábyrgð presta (Hakala, 2001). 

 
Prestur í söfnuði	   Prestur á sjúkrahúsi	   Prestur 

þroskahamlaðra	  

Skírnarathafnir, 
brúðkaup og jarðarfarir	  

Skírnarathafnir, 
brúðkaup og jarðarfarir	  

Skírnarathafnir, 
brúðkaup og jarðarfarir	  

Messur	   Messur	   Messur á stofnunum	  

Aðrar kirkjulegar 
athafnir	  

Stuttar athafnir við 
dánarbeð	  

Stuttar athafnir á 
litlum einingum eða 

deildum stofnana	  

Heimavitjanir	   	   	  

Hópastarf	   Hópastarf	   Hópastarf	  

Skólaheimsóknir	   	   	  

Helgistundir og vitjanir á 
stofnununum	  

	   Helgistundir og 
vitjanir á stofnunum eða 
þar til gerðum heimilum	  

Sálgæsla og viðtöl	   Sálgæsla og viðtöl	   Sálgæsla	  

	   Þjálfun og umsjón 
með starfsfólki	  

Þjálfun starfsmanna	  

Fermingarfræðsla	   	   Fermingarfræðsla	  
 

Eins og sjá má af töflu Hakala og kafla 6.1 og 6.2 þar sem fjallað er um 

lagaákvæði um presta og starfsreglur um presta, er prestsstarfið margþætt. Bonnell 

telur að vinnuumhverfi presta setji þá oft í krefjandi aðstæður sem kunna að vera utan 

þeirrar menntunar, þekkingar, færni og starfssviðs. Nefnir hann þá helst þegar prestur 

fær einstaklinga í viðtöl sem teljast veikir á geði og varar hann sérstaklega við að þeir 

greini skjólstæðinga sína með sjúkdóma sem þeir hafa hvorki menntun né 

starfsréttindi til að framkvæma greiningar á. Ábyrgð prests felist fyrst og fremst í að 

sjá til þess að skjólstæðingur hans fái umönnun viðeigandi starfstétta en þar má helst 

nefna lækna, sálfræðinga og félagsráðgjafa. Presti ber að þekkja sitt starfssvið og 

takmarkanir og vera fær um að greina hvernig hann nýtir best trúarlega þekkingu sína 

skjólstæðingi sínum í hag og til hagsbóta. Að freistast inn á starfssvið annarra 

starfsstétta getur hreinlega verið hættulegt fyrir skjólstæðinginn sem presturinn sinnir 

og kunni að leiða til mistaka, andlegs niðurbrots, niðurlægingar og valdi skorti á 

sjálfstrausti (Bonell, 1948). 

7. Fjölskylduþjónusta kirkjunnar 

7.1 Hlutverk 

Fjölskylduþjónusta kirkjunnar sinnir fræðsluhlutverki, annast handleiðslu fyrir presta 

þar sem þeir geta fengið andlegan stuðning og utanumhald ásamt því að bjóða 

skjólstæðingum kirkjunnar upp á faglega ráðgjöf. Áhersla fjölskylduþjónustunnar er 

samkvæmt vefsíðu hennar á sálgæslu og er sú þjónusta ætluð öllum landsmönnum 

óháð trú eða trúarafstöðu. Fjölskylduþjónustuna er unnt að fá hjá öllum prestum 

þjóðkirkjunnar. Fjölskylduþjónustan hefur einnig nokkra starfsmenn með sérhæfða 

fagmenntun á sviði fjölskylduráðgjafar. 39  Prestar geta því vísað skjólstæðingum 

sínum til fjölskylduþjónustunnar eða aðilar geta leitað þangað sjálfir á eigin 

forsendum.40 	  

7.2 Þjónustan  

Fjölskylduþjónusta kirkjunnar er ætluð þeim sem telja sig glíma við samvistavanda. 

Hún er því fyrir hjón, sambúðarfólk og einstaklinga. Þjónustan er boðin sem hluti af 

sálgæsluþjónustu kirkjunnar. Æskilegt er að skjólstæðingar leiti fyrst til síns 

sóknarprests sé þess kostur. Allir sóknarprestar bjóða upp á viðtalstíma sem ætlaðir 

eru þeim sem eiga eða telja sig eiga við samskiptavanda að etja. Sóknarprestar geta í 

framhaldi viðtals vísað skjólstæðingum sínum til fjölskylduþjónustunnar telji þeir þörf 

á sérhæfðari þjónustu en þeir sjálfir treystir sér til að veita. Einstaklingum er einnig 

frjálst að koma til viðtals hjá fjölskylduþjónustu kirkjunnar að eigin frumkvæði eða 

eftir tilvísun annarra fagaðila en presta. Starfsmenn fjölskylduþjónustu eru bundnir 

þagnarskyldu.41 

 

Markmið þjónustunnar er að bæta samskipti, styrkja hjónabönd eða sambúð, veita 

ráðgjöf þegar tekin er ákvörðun varðandi skilnað eða umgengni barna, 

stjúpfjölskyldur eða annan samskiptavanda innan fjölskyldna. Boðið er upp á viðtöl 

sem standa í klukkustund hvert og dreifast þau yfirleit yfir nokkurra mánaða tímabil. 

Hvert viðtal kostar 4000 kr. en hægt er að sækja um fjárhagslega aðstoð vegna þessa 

kostnaðar eða sækja um undanþágu frá greiðslu sé um fjárhagslega erfiðleika að ræða. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
39 http://kirkjan.is/fjolskylduthjonusta/starfsmenn/. Sótt 02.10.15. 
40 http://kirkjan.is/fjolskylduthjonusta/um-þjonustuna/. Sótt 02.10.15. 
41 http://kirkjan.is/fjolskylduthjonusta/um-þjonustuna/. Sótt 02.10.15. 

Í viðtölum leitast fjölskyldumeðlimir við að ræða ágreiningsefni sín og ná sáttum með 

aðstoð fagaðila.42 

7.3 Samantekt 

Þjóðkirkjan	   býður	   upp	   á	   fjölskylduþjónustu	   öllum prestaköllum landsins, hjá 

sérþjónustuprestum auk þess sem sérmenntaðir starfsmenn starfa við 

Fjölskylduþjónustu þjóðkirkjunnar sem er til húsa í safnaðarheimili Grensáskirkju í 

Reykjavík. Samkvæmt heimasíðu Fjölskylduhjálpar er áhersla þjónustunnar á að veita 

einstaklingum aðgang að fagaðilum sem hjálpa einstaklingum að finna lausn vegna 

ágreinings og með því stuðla að bættum og uppbyggilegri samskiptum.   

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
42 http://kirkjan.is/fjolskylduthjonusta/um-þjonustuna/. Sótt 02.10.15.	  

8. Geta prestar starfað sem sáttamenn? 

Sáttamenn gegna ábyrgðarmiklu hlutverki í sérstaklega viðkvæmum málum sem að 

snerta fjölskyldur, skilnaði og önnur flókin og tilfinningaþrungin deilumál. Því er 

mikilvægt að það séu einungis vel þjálfaðir fagaðilar sem taka að sér hlutverk 

sáttamanna (Beer og Packard, 2012).  

 

Eins og að framan er rakið var vegna ritgerðarinnar rætt við sex starfsmenn 

kirkjunnar og eru allir nema einn viðmælendanna prestar. Viðmælendur skiptast í tvo 

hópa, annars vegar þá sem eru sáttamenn eftir formlegt nám í sáttamiðlun og hins 

vegar þá sem ekki hafa stundað slíkt nám. Taka þarf fram að nám þátttakenda 

rannsóknar í sáttamiðlun er mislangt allt frá því að vera formleg námskeið sem félagið 

Sátt hefur aðallega staðið fyrir um árabil upp í nám á meistarastigi við háskóla.  

 

Undirbúningur prestsefna felst í bóklegum lestri, umræðum í kennslustundum og 

það er krafa um að þeir ljúki starfsþjálfun kirkjunnar sem fer fram bæði á biskupsstofu 

og í söfnuði undir handleiðslu sóknarprests. Prestsefni fá á hinn bóginn enga þjálfun í 

aðferðum sáttamiðlunar.  

 

Upplifun viðmælenda virðist vera sú að þeir hefðu viljað fá meiri undirbúning 

fyrir verklega framkvæmd og fleiri verkfæri til að takast á við þær krefjandi 

kringumstæður sem að preststarfið býður oft upp á og felur í sér:  

  
,,Ég held að ég hefði viljað fá miklu svona praktískari undirbúning. Þar að segja 
prestnámið er náttúrulega fimm ár af bóklestri uhhm bókleg þekking þarf ekki endilega að 
endurspegla verklega framkvæmd. Þannig að ég hefði viljað fá miklu meiri verklegan 
undirbúning um það hvernig preststarfið er í raun. Hvort sem það er undirbúningur 
athafna, hvernig maður eigi að kljást við fólk í mismunandi kringumstæðum.”  

8.1 Viðtölin 

Starfsmenn kirkjunnar sem starfa sem sáttamenn hitta í flestum tilvikum 

skjólstæðinga sína í sálgæsluviðtölum, fjölskylduráðgjöf eða í tengslum við 

kirkjulegar athafnir. Prestar koma að stærstu stundum í lífi fólks þar sem að erfið 

fjölskyldumynstur eða deilur geta komið upp á yfirborðið. Þetta kom skýrt fram í 

viðtölunum. 

,,Maður skyldi alveg varast að tala bara um hjónaviðtölin vegna þess að það er 
mjög oft sem að það koma upp aðstæður sem að kalla á um aðferðir sáttamiðlunar í 
kring um jarðafarir. Þar sem að bara í kring um svona hluti eins og hvar á að jarða 
hana ömmu á landinu og í hvernig kistu hún á að vera og hverjir eiga að bera hana? 
Og hverjir mega koma í erfidrykkjuna og hvort að það eigi að vera erfidrykkja og 
síðan hvernig eigi nú að skipta arfinum. Að öll þessi atriði eru sem að prestur getur 
búið til bara góðan og fallegan farveg sem að bara létta alla úrvinnslu og bara það 
þú veist hvernig fólk kemst frá svona og hvað á maður að segja.. svona verkefnum 
eins og að jarða ömmu sína.” (Viðm 2) 

 
En sálgæslan hérna fyrr gekk bara nú voða miklu leyti hvernig væri hægt að standa 

rétt að skilnuðum, skrifa skilnaðarvottorð þannig að það væri löglegt. Bara 
embættisverk. (Viðm 1) 

	  
,,Það sem ég held að síðan sé gríðarlega mikilvægt að átta sig á er að við erum 
alltaf að vinna með fólk og fólk er mannlegt, uhm og leyfa hlutunum að vera pínu 
lítið í flæðinu. Það er heldur ekki hlutverk prestsins að leysa allar kringumstæður. 
T.d þegar ég hitti fólk sem er að syrgja náinn ástvin eða vin. Það er ekki mitt 
hlutverk að leysa þeirra sorg. Það er ekki mitt hlutverk að einhvern veginn finna út 
úr þeirra sorg eða redda henni á einhvern hátt. Mitt hlutverk er að vera til staðar 
fyrir þau í sorginni. Þú veist hlusta á þau í sorginni og leyfa þeim að upplifa það og 
meðtaka það að það sé hlustað á þau og það sé tekið mark á þeim.” (Viðm 4) 

 
,,Það sem ég upplifi hins vegar með sjálfan mig er það að ég upplifi svona vanmátt 
í að tala við fólk og það er ekkert alltaf einfalt. Auðvitað vill maður geta mætt fólki 
og ég hugsa með mér: ,,Mikið vildi ég óska að ég gæti leyst þessar kringumstæður. 
En þá þarf ég að rifja upp fyrir sjáfum mér. Það er ekki mitt hlutverk að leysa þær.” 
(Viðm 4).  

	  
Þó prestar séu í störfum sem bera sama titil getur verið talsverður munur á 

starfsaðstæðum presta. Viðmælendur úr hópi presta sem starfa á landsbyggðinni 

eða höfðu reynslu af því að starfa bæði úti á landi og á höfuðborgarsvæðinu lýstu 

því hversu krefjandi það getur verið að vera í hlutverki prestsins á sama tíma og 

hann er einn af einstaklingunum í lítlu samfélagi: 

	  
„Ja ég man nú ekki einu sinni til þess að það hafi nokkurn er í tíma verið pantaður 
tími hjá mér. Ehemm það er yfirleitt þannig að fólk það bara hringir og þegar það 
er búið að spjalla í kannski hálftíma og ég er kannski að reyna að ljúka samtalinu 
að þá kannski loksins kemst erindið til skila. Og þá kannski fyrst fer fólk að ræða 
um það hvað það vildi raunverulega tala um uhumm. Og síðan er s.. s.. síðan virðist 
einhvern veginn vera að uhumm fólk lítur á prestinn sem svona dálítið 
regnhlífahugtak yfir ansi margt. Í  sveitinni ertu náttúrulega ekki með þessa 
grunnþjónustu sem að þú ert með í stærri þéttbýliskjörnum. Uhumm þannig að það 
er dálítið ætlast til að presturinn geti dálítið leyst eða komið með hugmyndir af 
lausnum á eiginlega bara ótrúlegustu aðstæðum og það getur bara verið dálítið 
mikið krefjandi.” (Viðm 4) 

	  
,,Já og þar náttúrulega inn í skal ég þér segja þessi nánd í samfélaginu. Þar þekkja 
allir alla. Það vita ... Það vita allir allt um alla. Og það er náttúrulega eitthvað sem 
ég hef rekið mig ... Áttað mig á. Það náttúrulega ... auðvitað ... ég meina ég hef 

uhm sumir í prestakallinu mínu hafa kanski orðið ágætis félagar og vinir mínir. Og 
þetta fólk lendir líka í erfiðleikum. Og það er dálítið krefjandi að einn daginn er ég 
kannski bara að spjalla við manninn í símann og við erum bara að hafa gaman um 
lífsins gagn og nauðsynjar. Svo allt í einu viku seinna hringir hann í mig og ég þarf 
að fara að jarða pabba hans. Og það er gríðarlega krefjandi að setja sjálfum sér 
mörk í því að ok nú er ekki verið að biðja mig um að gera þetta af því að ég er 
vinur einhvers. Þú veist nú er verið að biðja mig um að gera þetta af því að ég er 
opinberi embættismaðurinn á staðnum. Og það þá þarf ég dálítið að setja sjálfum 
mér mörk í því að nú er ekki tíminn til að vera fyndinn eða skemmtilegur. Það 
getur verið ... Það getur verið dálítið krefjandi.” (Viðm 4) 

 
„Ég get alveg sagt þér það að það væri bara verulega erfitt vegna þess að bæði að 
mæta þeim og að mæta pressunni frá samfélaginu. Uhm og eins og ég sagði áðan 
að pressan frá samfélaginu að leysa alls konar mál er gríðarleg uhm. Það eru t.d. 
nokkur óútkljáð mál í samfélaginu þar sem að ég bý. Og fólk bara þráir ekkert 
heitar en að ég bara komi þarna með hattinn minn og töfri bara fram lausn í þeim 
vandamálum. Og alls enginn sem er aðili að málinu hafa nokkurn tímann rætt það 
við mig. En það hefur hins vegar hálf sveitin talað um það hins vegar hvernig hún 
vildi að ég leysti málið og jafn vel sagt mér hvernig skynsamlegast væri að ég 
myndi leysa málið. Sem er náttúrulega algjörlega, algjörlega út í hött.” (Viðm 4). 

	  
,,Þá finnst mér vera markmiðið að reyna að ná einhversskonar lendingu þar sem að 
báðir aðilar eru sáttir. Það er oft talað um það í sáttamiðlun að í átökum að þá þurfi 
báðir aðilar að standa uppi sem sigurvegarar og það er svona markmiðið í þessu.” 
(Viðm 3).  

	  

Viðmælendur með viðbótarnám í sáttamiðlun töluðu allir um að hafa tileinkað sér 

ný viðhorf með námi sínu sem felast í að ákveða ekki sjálfir hver niðurstaða 

sáttaumleitana ætti að vera eða hvernig lausnin ætti að líta út. Mikilvægi þess að 

hlusta á og greina þarfir og langanir skjólstæðinga sinna voru einnig áberandi og þá 

ekki aðeins í þeim hluta starfa sinna sem snertir ráðgjöf, sálgæslu eða annan vettvang 

þar sem sáttamiðlun gæti átt við:  

 
,,Sáttamiðlun hún opnaði svona nýja leið eða opnaði svona nýja sýn á þetta að svona 
maður kemur ekki inn í vandamál eða ágreining, eða mikilvægar deilur eða eitthvert 
stress í gangi og maður á ekki að koma inn í það og finna lausnina fyrir fólk. Það á alls 
ekki að gera það heldur að hjálpa því að vinna sig í þá lausn sem það getur sætt sig við. 
Þetta hefur alveg gjörbreytt öllu hér. Sko öllu starfi mínu hérna í viðamiklum atriðum. 
T.d. með fermingarbörnin það þýðir ekki að ætla að koma með einhvern kassa sko og ætla 
að koma bara inn í heilann á þeim. Heldur verða að kveikja áhugann hjá þeim og verða að 
innbyrgða það sem þau hafa áhuga á. Það verður svolítið að taka þetta og fleira og fleira 
þar sem þetta hefur sko haft áhrif. “ (Viðm 1) 

 

Enginn viðmælandi lýsti hlutverki sínu á þann hátt að hann myndaði sér skoðun á 

því hvort að hjón ættu að vera áfram saman eða ekki, eða að aðkoma þeirra sem 



	  

	   49 

sáttamanns fælist í að laga samband einstaklinganna á þann veg að þeirra eigin 

skoðun næði fram að ganga: 

	  
,,En að reyna að ná sáttum milli fólk sem kemur til prest er ekki eitthvað sem að ég hef 
lagt mig fram um að gera. Einhvern tíma hefur það tekist en svo kom fólkið bara strax 
aftur til mín þannig að það er bara þannig.” (Viðm 6)	  

	  
,,Sáttameðferð getur auðvitað falist í því að skilja í sátt.” (Viðm 3) 

	  

Viðmælendur áttu það sameiginlegt að líta á það sem sitt hlutverk að vera til 

staðar fyrir fólkið í gegn um þetta ferli, gæta að hagsmunum barnanna sem aðilar eiga 

og reyna að stuðla að uppbyggilegum samskiptum sem miðuðu að því að hafa 

hagsmuni barnanna að leiðarljósi.  

 
,,Mitt hlutverk er að vera maður á meðal annarra manna. Það er að vera manneskja á 
meðal annarra manneskja. Það er það sem tengir okkur. Það er mitt hlutverk eða eitt af og 
vera meðvituð um að þau eru að koma til mín í ákveðnu starfi og þau eru að leita til míns 
fags, míns expertís ef eitthvað er. Ég er hvorki betri né verri manneskja en ég er 
manneskja með ákveðið fag. Ég tala nú ekki um það í sálgæslunni með þögnina og 
þagnarskylduna að gera að þá verð ég að vita algjörlega upp á hár hver er mín staða. 
(viðm 6)” 
 

Þátttakendum rannsóknar var tíðrætt um mörk, bæði fyrir sjálfa sig og aðra. 

Mörk í mannlegum samskiptum einkenndust af því að gera skýran greinarmun á 

hvenær þeir áttu trúnaðarsamtal við skjólstæðinga sína sem prestar og hvenær um 

almennt spjall væri að ræða: 

 
,,Það er þetta með mörk í mannlegum samskiptum. Ég er x og bý við þessa götu og hún 
býr við næstu götu og við hittumst í Bónus og Krónunni og allt þetta, og við heilsumst og 
segjum: ,,Hvernig gengur?” og allt þetta hérna. Svo hringir hún til mín einn góðan 
veðurdag og segir: ,,Má ég tala við þig?”. Þá segi ég: ,, Já, komdu hingað til mín í 
kirkjuna, klukkan þetta.” Og þá er ég komin í þetta herbergi hér og þá er ég komin í 
hlutverk. Þetta herbergi er einn risa stór skriftastóll. Héðan fer ekki neitt, ég skrifa ekki 
neitt niður eftir henni. Ég leyfi henni að tala, og tala, og tala. Ef hún getur ekki talað að þá 
hjálpa ég henni að tala. Eða kem henni af stað með öðru móti. Ég spyr hana eða skiptist á 
skoðunum við hana til að reyna segja mér: ,,Um hvað viltu tala? Af hverju ertu komin 
hingað? Hvað hefur hvatt þig til að taka upp símtól og hringja í prest? Hvað er það?” Ég 
meina, það hlítur að vera eitthvað. Og hérna stundum gerir fólk þetta og kemur með eina 
ástæðu en það er einhver önnur ástæða á bak við sem að er leynd. Og þetta þarf maður að 
læra. Ég veit ekki hver á að kenna manni þetta. Ja ég meina maður lærir náttúrulega 
eitthvað í guðfræðinni, í sálfræði, í einhverju svona en maður lærir ótrúlega mikið bara á 
löngum ferli. Það er reynslan sem kennir manni lang langmest. Ég þarf að hlusta, og 
hlusta og hlusta og fylgjast líka með. Hvað er hún að segja? Hvernig er látbragðið 
hennar? Hvernig er atferlið hennar? Hvernig líður henni og svo framvegis? Hvað er hún 
að segja? Hún kemur kannski til að segja frá sambúðarvanda sínum en það er ekki það 

sem er að hrjá hana. Það sem er kannski að hrjá hana er að mamma hennar var vond við 
hana þegar hún var lítil og það er mitt hlutverk að koma því fram. Ég hlusta og hlusta og 
hlusta.” (Viðm 6) 
 

Eins og fram kemur í þessum viðtalshluta var viðmælandi meðvitaður um að það 

gætu verið undirliggjandi ástæður fyrir vanlíðan skjólstæðingsins. Reynsla í starfi og í 

viðtölum er hér nefnd sem helsti styrkleiki viðmælanda til að greina þarfir 

skjólstæðingsins. Allir viðmælendur höfðu orð á að þeir hefðu lært mikið í starfi og að 

það væri erfitt að tileinka sér innsæi á tilfinningar og upplifanir fólks nema með 

reynslu í starfi.  

  

Þeir viðmælendur sem höfðu lært sáttamiðlun lýstu kennsluaðferðum 

sáttamiðlunarnámskeiðsins sem hlutverkaleik þar sem að þeir fengu tækifæri til að 

æfa sig í að vera beggja vegna borðs í deilumálum sem kennari setti upp. Bæði sem 

deiluaðilar og sáttamiðlarar. Á þennan hátt fengu nemendur tækifæri til að setja sig í 

spor viðmælanda, reyna að komast að kjarna máls og í flestum tilfellum var um 

undirliggjandi ástæður fyrir deilum að ræða. Það var þá markmið nema í hlutverki 

sáttamiðlara að æfa aðferðir sáttamiðlunar, heyra afstöðu og upplifun deiluaðila og 

spyrja spurninga sem gætu leitt til að fá raunverulegar ástæður ágreinings upp á 

yfirborðið. Þessi verklega kennsluaðferð var talin hafa gagnast mun betur en bókleg 

námskeið og lýstu viðmælendur þeirri afstöðu að námskeiðið hefði haft mikil áhrif á 

viðtalstækni þeirra.  

 

Lýsing viðmælenda á kennsluaðferðum sáttamiðlunar gaf til kynna að námskeiðið 

væri sett upp á þann hátt að nemendur öðluðust reynslu í viðtalstækni og sáttamiðlun í 

vernduðu umhverfi þar sem þeir fengu svigrúm til að gera mistök og prófa sig áfram 

án þess að um raunverulegan skjólstæðing og aðstæður væri að ræða. Mikil ánægja 

var með fyrirkomulagið þó viðmælendur töldu það hafa tekið smá tíma að læra að 

setja sig í stellingar og ná völdum á þeim aðferðum sem þeim voru kenndar. 

 

Allir viðmælendur óháð námi í sáttamiðlun lýstu þó þeirri afstöðu að það væri 

ekki þeirra hlutverk að leysa deiluefni eða það sem olli skjólstæðingi þeirra vanlíðan. 

Fyrst og fremst lýstu þeir þörf skjólstæðings fyrir að það væri hlustað á hann, hann 

fengi viðurkenningu á upplifun sinni og að honum væri sýndur trúnaður. Allir 

viðmælendur nefndu dæmi um þegar til þeirra er leitað af einni ástæðu en raunveruleg 

ástæða komu skjólstæðingsins er hulin eða það hefur tekið lagni af þeirra hálfu að ná 

fram vanda hans. Þessi þekking og reynsla fellur að mati rannsakanda vel að 

aðferðum sáttamiðlunar. 

 

Aðferðir sáttamiðlunar voru oft nefndar af viðmælendum með viðbótarnám í 

sáttamiðlun í tengslum við handleiðslu. Eins og fram hefur komið er handleiðsla 

starfsmanna kirkjunnar með þeim hætti að starfsmenn styðja og styrkja hvorn annan í 

hópum. Þar koma upp ágreiningsefni innan prestastéttar, á milli sóknarnefnda og 

prests, stjórnenda kirkjunnar og starfsmanna ofl. Einnig er þar farvegur fyrir 

starfsmenn kirkjunnar til að ræða sérlega átakanleg atvik þar sem aðrir starfsmenn 

geta miðlað reynslu sinni þeim til stuðnings: 

 
,,Já mér finnst það og auðvitað náttúrulega er ég hlutdræg því að ég ann þessu starfi 
hérna en mér finnst það líka bara í ljósi þess að löndin í kringum okkur hafa langa 
reynslu af því að vera starfrækja fjölskylduráðgjöf og handleiðslu. Þannig að við 
erum raunverulega kannski að feta í fótspor þeirra því að þau byrjuðu löngu áður.” 
(Viðm 3) 
 

Aðferðir sáttamiðlunar nýtast starfsmönnum kirkjunnar í viðtölum við 

skjólstæðinga sinna að mati viðmælenda. Hins vegar fannst flestum viðmælendum 

fast form sáttaviðtala ekki eiga við í þeim kringumstæðum sem þeir stóðu frammi 

fyrir í störfum sínum en margir nefndu ákveðið hugarfar eða afstöðu sem þau höfðu 

til deiluaðila og þess ágreinings sem um ræddi. Aðferðir sáttamiðlunar eru 

margvíslegar og er því alltaf mikilvægt að sáttamaður hafi reynslu og þekkingu til að 

nýta viðeigandi þætti fræðanna við mismunandi ágreiningsefni. Algengt var að 

viðmælendur reyndu að hefja viðtöl á því að finna sameiginlega hagsmuni málsaðila 

áður en farið var að ræða tilfinningaþrungin málefni.  

 
,Þetta er alþekkt og mér finnst það líka í ljósi þess að að að að það er náttúrlega í 
verkahring kirkjunnar kannski að hlúa að hjónabandinu þá finnst mér þetta mjög 
lógískt að að að við séum svona aðilar sem að erum að hjálpa til við það. Það er 
náttúrulega eitt af markmiðunum að hlúa að hjónabandinu. Svo er náttúrulega hitt 
líka að hlúa að fólki sem ákveður að láta leiðir skilja og hefja nýjan kafla því að 
það skiptir máli hvernig það er gert. Að fólk kveðjist eftir ákveðinn tíma og og 
hefji annars konar líf getum við sagt.” 
,,Já sáttamiðlunin er öðruvísi vegna þess að hún er.. Þetta er afmörkuð aðferð og 
og hérna það má kannski segja að eins og ég lærði hana í.. í.. þessu námi að þá 
erum við kanski ekki að keyra sáttamiðlun nákvæmlega í þann farveg því að það 
var bara mjög ákveðið ritual hvernig maður fór í gegn um það og hvernig það 
endaði með skriflegum samningi oft á tíðum og það höfum við ekki verið að gera 

hérna. Þetta er eitthvað.. Við fengum þjálfun í því og það getur átt mjög vel við og 
það mundi eiga við td. hjá sýslumanni þar sem.. þar sem sáttamiðlun er rekin. En 
hérna höfum við ekki við náttúrulega notum aðferðirnar og hérna en kannski ekki 
alveg á jafn nákvæman hátt og maður lærði. Fólk kemur hingað af því að það er 
ekki alveg búið að ákveða hvort það ætli að skilja eða ekki. Það er það algengasta. 
Það er í ákveðinni kreppu og það getur farið í báðar áttir og þá getur maður ekki.. 
Sáttamiðlun er það þegar báðir aðilar eru harðákveðnir í að skilja. Það er þessi 
afmarkaða sáttamiðlun Og og og það skrifar oft undir samning um að ganga í gegn 
um ákveðið ferli en hefur leyfi til að hætta.. Uhh ef því sýnist svo. Á miðri leið 
þess vegna. Uhh það það er það sem sáttamiðlun gengur út á.” (Viðm 3). 

 

  

Fagleg vinnubrögð bar einnig oft á góma í viðtölunum og mikilvægi þess 

að skapa æskilegan ramma og mörk fyrir bæði starfsmann og skjólstæðing. 

Prestar eiga alltaf á hættu að vera beðnir um að stíga inn í aðstæður þar sem að 

viðkomandi hefur sjálfur ekki óskað eftir þjónustu prestsins:  

 

,,Og sérstaklega getur verið krefjandi að setja sjálfum sér mörk í því og átta sig á 
því að já bara ok hvar liggja mín mörk í þessu? Hér er einhver aðili að biðja mig 
að koma inn í aðstæður. Í fyrsta lagi vil ég að þessi aðili biðji mig um það og í 
öðru lagi á ég eitthvað erindi inn í þessar aðstæður? Þú veist eða ætti annar 
fagmenntaður aðili heima í þeim?” (Viðm 4). 

 

Þessi viðmælandi lýsti vel aðstæðu úti á landi í prestakalli þar sem að 

þjónustu hans var oft óskað í erfiðum kringumstæðum þar sem að hann þekkti 

viðkomandi vel, sem og þann sem óskaði eftir að hann veitti þjónustu. Þar sem 

fagleg þjónusta er fábrotin af landafræðilegum ástæðum er því sett mikil pressa 

á aðra fagaðila að stíga inn og veita þjónustu sem annars staðar væri veitt af 

félagsráðgjafa, hjúkrunarfræðingi, barnaverndarstarfsmönnum, sálfræðingi 

o.s.frv. Því lýsti hann mikilvægi þess að setja fagleg mörk utan um þá þjónustu 

sem að hann telur sig geta veitt en beina öllum öðrum beiðnum í réttan farveg.  

 

Starfsmenn kirkjunnar mæta mjög fjölbreyttum hópi fólks og því er 

mikilvægt að þeir gæti hlutleysis og tileinki sér þau viðhorf sáttamiðlunar að 

mynda sér ekki skoðanir á persónum fólks, trúarbrögðum eða lífsháttum: 

 

,,Mér finnst að fólk sem semsagt er svona trúað að það virðist að það vilji 
lengur halda í þá von að það sé hægt að laga hjónabandið, það er kannski helst á 
því sviði. En ég verð ekki vör við það og ég get líka nefnt það að hér þarf fólk 
ekki að koma inn sem er í þjóðkirkjunni. Það eru allir velkomnir svo að við 
höfum unnið hérna með fólk sem eru múslimar og kaþólskir náttúrulega og 

annarrar trúar og maður verður í rauninni ekki var við neinn mun í sjálfu sér. 
Fólk er að koma á sömu forsendum af því að því líður mjög illa og vill gera 
breytingar í sínu lífi og það er svona það sem það á sameiginlega.” (Viðm 2). 

 

 Viðmælendur með viðbótarmenntun í sáttamiðlun lýstu því að þau beittu 

innsæi og reynslu til að meta hvenær aðferðir sáttamiðlunar ættu við og hvenær 

ekki. Einnig var hlutleysi sáttamiðlara ekki auðvelt að takast á við og 

viðkvæmt hvernig orða skuli tillögur að sátt þegar annar aðili tók lítið tillit til 

hins eða gerði kröfur sem væru óraunhæfar eða á þann veg að verulega hallaði 

á hlut annars aðila. 

 
,,Sameiginleg markmið og sameiginlega hagsmuni. Og ég geri dálítið af því að hjálpa 
fólki að kveðjast. Að kveðja hjónabandið. Það er ekki að kveðjast sem foreldrar heldur að 
við aðgreinum það þannig að það kveðst ekki. Það heldur áfram að vera foreldrar alla tíð 
og þarf að eiga samskipti í kring um það og þá sérstaklega á meðan börnin eru undir 
lögaldri. Og að minnast semsagt góðu atburðanna eða eða eða þess góða í sambandinu. 
En ég tel það betra veganesti til að halda áfram.” (Viðm 3). 
 

Þeir viðmælendur sem að ekki höfðu viðbótarnám í sáttamiðlun voru líklegri til að 

orða eigin skoðanir við skjólstæðinga sína í viðtölum. Þeirra afstaða einkenndist af 

því að líta á það sem hlutverk starfsmanna kirkjunnar að gæta hagsmuna þeirra barna 

sem hlut áttu í máli og voru hræddari við að veita leiðbeinandi ráð í þeim efnum: 

 

,,Ég er með mjög ákveðnar skoðanir á þessu sviði og ég deili þeim með fólki. Að það sé 
hægt að koma í veg fyrir að barnið verði fyrir meira áfalli og í rauninni hægt að gera 
barninu kleift að standa jöfnum fæti þeim börnum sem að eiga foreldra í sambandi með 
því að vinna með réttum hætti. Og það er eitthvað sem að ég vil deila með fólki. “ (Viðm 
5) 

 

Þessi afstaða var ekki áberandi þar sem þeir viðmælendur sem höfðu lært 

sáttamiðlun reyndu að spyrja spurninga eða hvetja með óbeinum hætti til að 

skjólstæðingar þeirra beindu sjónum sínum að hagsmunum barnanna. Þeir lýstu 

viðmóti sínu sem hlutlausara og umburðarlyndara en þeir sem ekki höfðu viðbótar 

nám í sáttamiðlun. Markmið þeirra var þó það sama, að gæta hagsmuna barnanna, þó 

að greinilegur munur var á nálgun og þeim aðferðum sem þeir notuðu. 

	  

Allir viðmælendur lýstu mikilvægi endurmenntunar eða símenntunar þar sem 

viðfangsefnin eru margvísleg. Þeir viðmælendur sem höfðu lært sáttamiðlun töldu 

sáttamiðlun passa vel inn í sálgæsluaðferðir sínar og að verkfærin nýttust vel í 

viðtölum við skjólstæðinga þeirra. Þó töldu þeir fyrri reynslu og aðra 

viðbótarmenntun sem þeir höfðu lita þann hátt sem þeir beittu sáttamiðlunaraðferðum 

til að laga þær að aðstæðum hverju sinni.  

 
,,Ég held að það sé gríðarlega mikilvægt að stunda endurmenntun í þessu starfi. Bæði í 
raun og veru þú veist endurmenntum og líka að bæta við menntunina. Uhm og þá er ég 
semsagt í raun og veu bæði að tala um svona styttri námskeið. Svona örnámskeið kannski 
part úr degi eitthvað svona eða einn dag eða eitthvað svoleiðis en líka að taka svona vera 
að reyna að taka sér námsleyfi og reyna að taka einhverja svona.. Svona einhverja.. 
einhverja frekari kúrsa. Og þess vegna einmitt er kannski svo mikilvægt að þegar maður 
útskrifast úr guðfræðinni og fer að vinna sem prestur að á.. Eftir ákveðinn er í tíma að 
taka aðeins stöðuna. Bara ok. Hvað er ég mest að kljást við? Þú veist og hvar eru 
styrkleikarnir mínir og hvar eru veikleikarnir mínir? Hvar er þörfin fyrir mig mest í 
prestsþjónustunni og hvernig er ég að mæta því? Og gæti ég á einhvern hátt verið að 
mæta betur og ætti ég að vera að læra þá meira um það?uhm þannig að þetta er svona 
símat. Maður er í stöðugu símati. Og.. og hvað.. hvað er ég að gera vel held ég, hvar 
mætti ég bæta mig? Þú veist hvernig get ég lagað það? Er eitthvað námskeið? Er einhver 
bók? Svo hefur maður aldrei neinn sérstakan er í tíma til að gera það en maður hugsar það 
sko.” (Viðm 5) 
 
 „Mér mér finnst það maður kemur náttúrulega aðeins breyttur til verks aftur þegar maður 
er búinn að fara í gegn um nýtt nám. Og það gild.. held ég að gildi um flest nám sem fólk 
stundar á lífsleiðinni því að uhh það er náttúrulega best ef maður getur verið í einhverri 
símenntun alveg sama í hvaða.. á hvaða aldri maður er. Og mér fannst námið sem var 
rekið á vegum Sáttar í Skálholti mér fannst það breyta viðhorfum. En þegar maður er 
kominn á minn aldur að þá er maður kominn þá er maður kanski ekki með einn.. einn 
nákvæman ákveðinn stíl. Maður er búinn að tileinka sér svo margar aðferðir að að að 
maður blandar þeim saman og býr til einhvern eigin stíl úr því.” (Viðm 5). 

 

Þeir viðmælendur sem ekki höfðu lært sáttamiðlun sérstaklega töldu sig nýta 

sálgæslumenntun sína eða aðra menntun sem þeir höfðu aflað sér eftir að preststörf 

hófust auk gríðarlegrar reynslu í mannlegum samskiptum. Preststarfið er þess eðlis að 

viðmælendur höfðu lært með tímanum hvaða aðferðir nýttust þeim við mismunandi 

aðstæður eða á hvaða hátt var best að nálgast deiluefni skjóstæðinga sinna. Þar eins og 

í sáttamiðlun er innsæi, hlutleysi fagaðila og samskiptatækni í lykilhlutverki. Því er 

viðfangsefninu í mörgum kringumstæðum lýst sem flókinni blöndu af sálgæslu, 

fjölskylduráðgjöf og sáttamiðlun þar sem það er í höndum einstaklingsins að nýta þær 

aðferðir sem við á eftir eigin reynslu og innsæi.  

 

Sú aðferðafræði sáttamiðlunar að finna sameiginleg hagsmunamál sem deiluaðilar 

gætu verið sammála um var aðferðafræði sem að viðmælendur beittu allir óháð því 

hvort að þeir hefðu fengið menntun í sáttamiðlun eða ekki.  

„Það er dálítið erfitt að vera með eitthvað svona eitt ákveðið. Maður byrjar 
náttúrulega að hérna heyra svona hvar landið liggur hjá fólki. Ef að fólkið er í 
miklum átökum og það kemur hér og er í miklum átökum að þá er yfirleitt mitt 
andsvar að byrja á að fókusera á börnin. Til þess að hjálpa þeim út úr átökunum og 
og hérna ræða um það sem er þeim báðum kært. Það það það er svona kannski 
einn lykill af því og líka vegna vegna þess að það er aldrei gagnlegt að dvelja í 
átökunum.” (Viðm 1). 
 

Grunnmenntun viðmælenda til embættisprófs eða önnur viðbótarmenntun var að 

þeirra mati ekki lykillinn að þeirri nálgun heldur reynsla þeirra við að finna leiðir til 

að beina deiluefnum í uppbyggilegan farveg og skapa aðstæður þar sem 

skjólstæðingar þeirra gætu nálgast sjónarmið hvors annars.	  	  

	  

Mikilvægi handleiðslu kom fram í viðtölunum. 

	  
„Markmiðið með þessu er svona ákveðin starfsefling en við erum yfirleitt með hópa eða 
hvað á ég að segja? Svona fjóra til sex og þá þá þá hérna eru þeir náttúrulega þá skiptir 
máli hvernig þeir fjalla og tala saman um þessi viðfangsefni sem þeir eru að kljást við en 
það er mjög algengt að þeir leggi fram jafnvel sálgæslumál til svo við getum skoðað það 
en þar á ég auðvelt með að miðla af minni reynslu en ég nota gjarnan sko svona 
hópvinnu.. hópinn til þess líka að finna hugmyndir og lausnir. Og styðja þann sem er að 
leggja fram málið.” (Viðm 3) 
  
,,En það má segja að það eru ákveðnir þættir sem að prestar þurfa að upplifa sem eru 
sérstaklega átakanlegir og erfiðir eins og að tilkynna dauðsföll og og og koma að slysum 
og þetta. Það er mikilvægt fyrir fólk að geta talað um það og upplifað það og fengið 
stuðning frá hópnum og þeim sem kanski hafa meiri reynslu”. (Viðm 3) 
 
,,Starfsþjálfun var orðið sem ég var að leita að þar sem að farið var aðeins yfir svona 
hvernig best er að sko mæta fólki á mismunandi tímum, stigum lífsins. Uhm staðreyndin 
er nú kanski reyndar sú að þú getur í rauninni kanski ekki almennilega undirbúið þig 
undir það að kanski td að setjast með syrgjandi ættingjum neitt sérstaklega. Þetta er 
kanski bara svolítið sem þú verður að fara út í djúpu laugina með. Uhm það sem ég hef 
reynt að tileinka mér í þessu er bara algjör einlægni. Uhm og reyna að leggja sjálfan mig 
bara til hliðar. Þetta snýst ekki um mig. Ég er í raun og veru bara starfsmaður á plani og 
mér er falið ákveðið hlutverk. Þetta hlutverk er falið í að reyna að vera til staðar fyrir 
þetta fólk í þa. þeirra kringumstæðum þú veist og sorgin er þeirra. Vonbrigðin eru þeirra 
eða gleðin er þeirra. Þetta er ekki mín. Þetta er ekki minn atburður. Ef að ég upplifi 
eitthvað tilfinningatengt í kring um það þá þarf ég að finna mér vettvang. Ef að 
vinnuveitandinn minn gerir það ekki þá þarf ég sjálfur að gera.. Skapa mér vettvang til 
þess að taka út þær tilfinningar sem ég upplifi í tengslum við sorg eða gleði annarra.” 
(Viðm 4). 
 
,,En þar sem að þú starfar þar sem að væntingarnar eru óljósar og utanumhaldið ekkert.. 
Markmiðin eru eins óljós og verið getur. Og.. Og leiðsögnin og handleiðslan 
tilviljanakennd að þá bara getur jafnvel sko bara hið efnilegasta samfélag farið í einhverja 
vitleysu” (Viðm 5) 

,,Já það er það er náttúrulega aðalega í gegn um handleiðsluna. Við leitum svolítið eftir 
því að fólk sem að er kanski nývígðir prestar eða djáknar að þeir geti komist í hóp og þeir 
ganga fyrir. En viljum við.. Eða svo er fólk oft að koma aftur eftir svona tvö- þrjú ár. Og 
vill þá fara aftur í handleiðslu því að það finnur að það bætir oft.. Hvað á ég að segja? 
Starfsgleðina kannski. En við erum bæði náttúrulega að hjálpa fólki með þau verkefni 
sem að þau eru að takast á við í vinnunni en líka að hjálpa þeim við samstarf. Það er 
kanski. Það er náttúrulega að ræða um sitt samstarf í söfnuði eða þeim sem að starfa með 
þeim í kirkjunum og slíkt. Og það hefur komið fyrir að við höfum verið með starfshópa 
sem að hefur þá.. Sérstaklega ef það hefur verið einhver.. Einhverjir erfiðleikar eða átök. 
Að þá höfum við hérna farið jafnvel á staðinn. Og það voru tvær sem fóru í verkefni fyrir 
nokkrum árum þar sem að söfnuður að fólk var í sárum eftir erfiða atburði í kirkjunni og 
að þá fóru.. Tókum við það að okkur.” (Viðm 3). 
 
,,Með mannabreytingum eru auðvitað alltaf krossgötur og samfélagslega séð eru líka 
breytingar og kröfurnar meiri. Uh hér hefur verið talsvert álag á fólki uh ég leit á það sem 
hlutverk mitt að koma inn með svona ja svona græðandi, róandi nærveru. Ég leit ekki á 
það sem hlutverk mitt sem leiðtoga að fá allar hugmyndir eða að segja hvað ætti að gera, 
breyta einhverjum grundvallaþáttum. (Viðm 5). 
 
Ég leit ekki á það sem hlutverk mitt sem leiðtoga að fá allar hugmyndir eða að segja hvað 
ætti að gera, breyta einhverjum grundvallaþáttum. Ég var mjög einbeittur í minni afstöðu 
að samflétta sjálfan mig þeirri menningu sem hér var fyrir en um leið að.. að leiða hana þá 
inn á aðeins svona betri slóðir. Og það gerði ég með því að.. að vera svona hlustandi 
leiðtogi. Ég hlustaði mjög mikið á það sem gert var. Ég kynntist því af eigin raun hvernig 
starfsemin var og ég var ekki að koma með breytingatillögur fyrr en í rauninni.. ja svona 
öðru hvoru megin við síðustu áramót sem ég hef farið að koma með hugmyndir að því 
sem þarf að breyta hérna. Og þannig að ég er mjög upptekin af hlutverki mínu sem 
leiðtoga í þessari merkingu. Svona hlustandi leiðtogi. Sem að verður sko til þess að fólki 
líður betur og fer sjálft aðkoma með hugmyndir að nýju samfélagi.” (Viðm 5).	  

	  

Viðmælendur sem höfðu verið í stjórnunar- eða skipulagshlutverki sem prófastar 

eða annað slíkt lýstu ávinningi þess að hafa lært sáttamiðlun auk þess sem flestir töldu 

aðferðir sáttamiðlunar auðvelda samskipti þeirra við aðra einstaklinga. Nálgun 

sáttamiðlunar sem felur í sér að greina aðstæður án þess að persónugera vandann var 

þar helst nefnd. Sú vitund að ágreiningsefni er oft byggt á tilfinningalegu álagi eða 

aðstæðum sem að viðkomandi telur ósanngjarnar en í sumum tilvikum óskylt 

deiluefninu sjálfu hvatti viðmælendur til að sjá víðara samhengi aðstæðna og grafa 

dýpra. Á þennan hátt töldu þeir sig ná fram hinum raunverulegu aðstæðum sem voru 

kveikjan að ágreiningnum og því komin nýr flötur fyrir skjólstæðinga til að geta mætt 

hvor öðrum. Andlegt álag, langir vinnutímar, óorðaðar kröfur og takmörkuð samskipti 

ýta því í sumum tilfellum undir að ágreiningur geti skapast á samstarfssvæðum 

kirkjunnar: 

,,Prófastsstarfið er hefðbundið preststarf og svo prófastsstaða sem að er svona 
stjórnunarstarf.” (Viðm 6) 
 
,,Ég var að taka við starfinu og var að biðja þau að segja mér: ,,Hvað get ég gert fyrir 
ykkur? Og héraðsnefndin og héraðssjóðurinn. Peningarnir.” Og við höfðum svona 
hugflæðifundi. Hvað viljið þið? Og það var svo skemmtilegt að þau voru uppfull af 
hugmyndum.” (Viðm 6) 

	  

Samskiptahæfileikar eru krafa sem yfirleitt er gerð þegar prestsembætti eru 

auglýst. Hvernig þeir eru hins vegar mældir eða við hvað er átt er ekki alveg ljóst. Þó 

eru margir starfsmenn kirkjunnar gríðarlega reyndir þegar kemur að samskiptum við 

stjórn kirkjunnar, samstarfsmenn, meðlimi safnaða sinna og skjólstæðinga. Allir 

viðmælendur rannsóknar töluðu í einhverjum mæli um mikilvægi þess að hlusta vel 

og gefa viðmælanda sínum svigrúm til að orða skoðanir sínar og að þröngva ekki 

eigin skoðunum upp á aðra. Einnig lýstu þeir ábyrgð þess að vera í hlutverki leiðtoga 

gagnvart söfnuði sínum og að þeir væru ábyrgir fyrir því hvernig menning og 

starfshættir þróuðust á sínum vinnustöðum.  

 
,,Það var í Skálholti (já) ii þá var haldið mikið málþing um þjónandi forustu. Þetta bara 
einhvern veginn barst mér fyrir.. Eða kom mér fyrir sjónir og sa.. sagði bara þetta er bara 
nálvæmlega það sem ég þarf á að halda því að ég er búinn að læra það að ég er leiðtogi 
sem er að kalla eftir athygli, völdum, undirgefni, síðasta orðinu í annarra að þá gengur allt 
á afturfótunum hjá mér. Ef að ég er leiðtogi sem að mætir fólki á jafnræðisgrundvelli og 
af auðmýkt sem að í þjónustu gefur fólki svigrúm, pláss, svæði, andrými að hlusta á það 
þá bara blómstrar allt í kring um mig.” (Viðm 5). 

 

Það fyrirkomulag sem hefur verið notað við skipun prestsembætta hefur í mörgum 

tilfellum orðið til þess að prestar koma inn í samfélag þar sem að fólki greinir á um 

hvort það vilji viðkomandi prest til starfa. Áður voru prestkostningar algengar og þá 

var algengt að safnaðarmeðlimir höfðu tekist hart á um viðkomandi prestkandídat og 

sumir jafn vel alfarið á móti þeim sem að síðar var skipaður. Algengast er nú að 

prestar séu skipaðir samkvæmt niðurstöðu valnefndar en í því ferli getur einnig komið 

upp ágreiningur. Þetta getur verið erfitt starfsumhverfi fyrir prest að koma inn í og 

sumir viðmælendur lýstu mikilli þörf fyrir hæfileika í sáttamiðlun við þessar 

kringumstæður:  

 
,,Það voru sem sagt mikið mótmæli þegar ég kom. Þetta samfélag hafði verið í massívum 
deilum sko mörg, mörg ár og áratugi aftur í tímann og þegar ég kem þarna og ég geng inn 
í þetta skrítna sundraða samfélag og ég segi bara: ,,Er ekki aðgerðaáætlun? Er ekki bara 
einhver starfsmaður sem teygir sig í einhverja hillu og sækir einhverja möppu og opnar á 
bls. þetta og segir: ,, Nú förum við í þetta prógram”.“ (Viðm 5). 

Þessi lýsing ásamt fleirum á svipuðum nótum gefur til kynna að starfsmenn 

kirkjunnar vildu gjarnan hafa aðgang að starfsmanni sem er sérhæfður í sáttamiðlun 

sem gæti komið inn sem þriðji aðili og hjálpað til við að leysa úr slíkum ágreiningi og 

sundrungu. Upplifun sumra viðmælanda var sú að kirkjan eigi ekki aðgerðaráætlun 

eða sérhæft starfsfólk sem styður starfsmenn og leiðbeinir . 	  

	  
Starfsmenn kirkjunnar höfðu mjög mismunandi upplifun af því hver staða 

þjóðkirkjunnar er í samfélaginu eftir því hvort að þeir starfa á höfuðborgarsvæðinu 

eða úti á landi. Starfsmenn utan af landi töldu fólk almennt líta jákvæðum augum á 

kirkjuna og það starf sem þar er unnið og leita töluvert til síns prests. Þar felast 

verkefni prestsins oft í að setja skjólstæðingum sínum mörk auk þess að meta vel 

hvenær hann veitti ráðgjöf og gerði tilraun til að miðla sáttum á meðan starfsmenn 

kirkjunnar á höfuðborgarsvæðinu upplifðu að þjóðkirkjan væri í annarri stöðu. Þeir 

lýsa hvernig aðgangur að ýmsu fagfólki gerði þeim kleift að einblína á sitt sérsvið sem 

er sálgæsla og meta í hvaða tilfellum betra er að beina skjólstæðingum annað. Einnig 

lýstu þeir meiri stuðningi frá öðrum starfsmönnum kirkjunnar og að þeir hiklaust 

beindu skjólstæðingum sínum til sálfræðings eða félagsráðgjafa sem starfa hjá 

Fjölskylduþjónustu kirkjunnar.  

 

Aðferðir sáttamiðlunar eru því nýttar á ýmsan hátt af starfsmönnum 

þjóðkirkjunnar en starfsmenn hennar töldu mikilvægt að fá þjálfun, stuðning og 

utanumhald þegar deilur varðandi aðkomu hennar kæmu upp. Þeir starfsmenn sem 

höfðu lært sáttamiðlun lýstu í þessum tilfellum getu til að hlusta á gagnrýnisraddir og 

finna leið til að mæta þeim þörfum sem voru tjáðar á meðan þeir sem ekki höfðu lært 

sáttamiðlun leituðu þekkingar á ýmsum stöðum. Allir viðmælendur tjáðu mikla 

reynslu í að takast á við átök en aðferðirnar til að takast á við þau voru á margan hátt 

ólíkar.  

 

Allir viðmælendur höfðu að eigin mati tileinkað sér rólyndi, hlutleysi og virka 

hlustun. Þeir viðmælendur sem höfðu lært sáttamiðlun tjáðu þó umfram hina að vera 

ekki með ákveðna niðurstöðu í huga þegar tekist var á við deilur heldur að virkja þá 

einstaklinga sem hlut áttu í máli til að koma sjálfir með hugmyndir að lausnum. T.d í 

lýsingu á skólaheimsókn hér að ofan er hugsanlegt að það gæti komið að gagni að 

virkja skólastjórnendur og foreldra í að koma með hugmyndir að lausnum til að mæta 

þörfum þeirra sem ósáttir eru með skólaheimsóknir í núverandi formi.  

 

Sumir þátttakendur töldu samfélagið gera kröfu um umburðarlyndi og kærleika af 

kirkjunnar hálfu og viðmælendur studdu þá afstöðu en töldu að breytingar væru alltaf 

krefjandi: 

 

,,Fagleg, kraftmikil, bjartsýn vinna sem að skilar árangri. Fólk laðast að, hefur áhuga á 
þessu. Sér að við erum að gera eitthvað sem að kemur til móts við fólkið. Við erum mjög 
semsagt líberal kirkja sem mér finnst alveg frábært. Með mjög fastmótað ritual en við 
erum með alveg framúrskarandi listamenn hérna og við erum með auðvitað byggjum á 
þeim grunni sem að æskulýðsstarfið hefur verið. Samtal trúarhópa og barátta 
fyrirmálefnum samkynhneigðra” (Viðm 5). 

 

Starfsmenn kirkjunnar lýstu þörf fyrir þeim þætti sáttamiðlunar að hlusta og reyna 

að eiga aðkomu að því að mismunandi samfélagshópar orði þarfir sínar og að vera 

skapandi í að finna lausnir til að mæta þeim óháð því hvort að þeir höfðu lært 

sáttamiðlun eða ekki.  

 

Annar hópur sem að leitar til kirkjunnar er sá þjóðfélagshópur sem að hefur litlar 

tekjur. Sumir viðmælendur höfðu bæði starfað í söfnuðum þar sem að skjólstæðingar 

þeirra höfðu lágar og háar tekjur og þar töldu þeir mikinn mun á því hvernig kirkjan 

og hennar þjónusta var nýtt. Úti á landi og á sumum svæðum á höfuðborgarsvæðinu 

er mikil aðsókn í sálgæsluviðtöl og leitað til kirkjunnar og starfsmanna hennar til að 

leysa úr ágreiningi á meðan á sumum svæðum er það almennt ekki talið aðlaðandi 

kostur að nýta þjónustu hennar á þennan hátt: 

 
,,Foreldrar barnanna eru hér bara gífurlega hátt menntunarstig og tekjurnar hér eru mjög 
góðar. Fólk er ekki í neinum vandræðum við að snara út tíuþúsundkalli fyrir að fara til 
sálfræðings. Því er undantekningartilfelli að ég sé að sinna sálgæslu.” (Viðm 5). 
 
“Fólk var með miklu miklu lægri tekjur heldur en hér og þá var kirkjan auðvitað 
gríðarlega gagnleg. Hér erum við í rauninni bara að þjónusta. Þurfum að þreifa fyrir okkur 
og við erum að læra, eða ég að minnsta kosti er að læra inn á þjónustu í svona umhverfi 
þar sem við erum að reyna að vinna þá snertifleti sem að eru í boði fyrir þetta samfélag og 
þeir eru aðrir heldur en voru.” (Viðm 5). 
 

Viðmælendur töldu í sumum tilfellum að hlutverk kirkjunnar væri að vera 

vettvangur fyrir fræðslu og málþing sem ætlað var að draga úr deilum foreldra við 

skilnað. Dæmi eru um að það hafi verið haldin málþing á vegum kirkjunnar þar sem 

fagfólk af ýmsum stéttum kom saman og hélt fræðslu um stöðu barna við skilnað: 

 

„Málþing sem hét Áfram ábyrg sem fjallaði um stöðu skilnaðarbarna. Við héldum tvö 
málþing í milllitíðinni og með námskeið fyrir skilnaðarbörn. Bæði nýútskrifaður 
sálfræðingur og kennari sem héldu það og KFUM og KFUK. Við notuðum 
niðurstöðurnar þarna af þessum málþingum mjög mikið í samtali við fólk því að það er 
alveg ljóst að skilnaður er upphaf af nýjum aðstæðum og það hvernig fólk vinnur saman 
að uppeldi barnannaer mikilvægt fyrir vellíðan þeirra og velferð og það var reyndar mjög 
mikilvægt. Við vorum með námskeið fyrir foreldra og unnum mikið með félagsþjónustu.” 
(Viðm 5). 

 

Sáttamiðlun á vegum kirkjunnar hefur því margvíslega tilvísun og var 

greinarmunur á skilgreiningu viðmælenda á sáttamiðlunarhugtakinu þar sem að þeir 

sem höfðu lært sáttamiðlun töldu almennt að sáttamiðlun ætti við í færri aðstæðum á 

meðan þeir viðmælendur sem ekki höfði stundað nám í sáttamiðlun töldu að allar 

gjörðir sem stuðluðu að bættum samskiptum kæmu í veg fyrir deilur og öll almenn 

átök féllu undir aðferðir sáttamiðlunar.  

 

Því má ætla að nám í sáttamiðlun hafi haft þau áhrif að starfsmenn kirkjunnar líti á 

sáttamiðlun sem afmarkað ferli sem fer fram á þar til gerðum fundum á meðan þeir 

sem ekki hafa stundað námið túlki sáttamiðlunarhugtakið á almennari hátt. Þó var 

ljóst að þeir viðmælendur sem stundað höfðu nám í sáttamiðlun töldu það fasta form 

sem þeir höfðu lært ætti oft ekki við í kirkjulegu samhengi og töldu sig hafa aðlagað 

aðferðir sáttamiðlunar að sínu vinnuumhverfi. Þar töldu þeir sína persónulegu reynslu 

í mannlegum samskiptum og að takast á við krefjandi og tilfinningaþrungnar 

kringumstæður mikilvægan þátt í að þróa aðferðir sínar í sáttamiðlun. Ef prestar 

myndu taka námskeið í sáttamiðlun gætu þeir a.m.k. í dreifbýli tekið að sér hlutverk 

sáttamanna til hægðarauka fyrir íbúa í dreifbýli. 

 
,,Svo mikið af gagnrýni á kirkjuna er fjárhagslegs eðlis að það sem að endingu það sem 
að skiptir öllu máli þegar öll kurl eru komin til grafar er spurningin hvað fær fólk fyrir 
þennan pening? Takist okkur að sýna fram á það að það fær helling fyrir þennan pening út 
um allt land að þá erum við búin að vinna mikinn sigur.” (Viðm 5). 

9. Umræður 

Þeir viðmælendur sem höfðu lært sáttamiðlun voru meðvitaðir um að aðferðir hennar 

eru gagnlegar við margs konar aðstæður en að oftast þyfti að aðlaga þær hverjum 

þeim einstaklingum og aðstæðum sem þeir standa frammi fyrir í störfum sínum á 

vegum kirkjunnar. Í hlutverki sínu sem sáttamaður er mikilvægur þáttur sáttaferlisins 

að leiða deiluaðila saman og stuðla að því að þeir nái sjálfir sáttum með aðferðum 

sáttamiðlunar. Samskiptahæfileikar sáttamannsins eru hér lykilatriði þar sem þeir 

leiða ferlið án þess að taka beinan þátt í samningaviðræðum. Hvor deiluaðili fyrir sig 

fer yfir málsatvik og sína hlið á málinu og er ætlast til að hann tjá sína upplifun og 

gæti eigin hagsmuna. Með því að hlusta án truflana á hlið hvors annars hafa 

málsaðilar tækifæri til að sjá aðstæður út frá sjónarhorni hvors annars ásamt því að 

sáttamaður fær innsýn í deiluefni og málsatvik. Markmið fundar er að deiluaðilar 

vinni sig í átt að lausn með hlutlausum fagaðila en ekki er ætlast til að hann sjálfur 

komi með lausnir. Sáttamenn þurfa að þjálfa eiginleika virkrar hlustunar, 

forystuhæfileika, setja mörk og spyrja spurning, sem leiða að kjarna vandans (Brown 

og Marriot, 2002).  

 

Þegar viðmælendur lýstu viðhorfum sínum áttu þeir það sameiginlegt að 

vera meðvitaðir um mikilvægi þess að veita skjólstæðingi sínum viðurkenningu 

á upplifun sinni og tilfinningum. Hlutverk þeirra hvort sem þeir höfðu lært 

sáttamiðlun eða ekki töldu þeir felast í að styðja skjólstæðing sinn með virkri 

hlustun sem felst í því að koma þeim skilaboðum áleiðis að tilfinningar hvort 

sem að þær eru ánægjulegar eða erfiðar eigi rétt á sér:  

 
,,Þú veist hlusta á þau í sorginni og leyfa þeim að upplifa það og meðtaka það að 
það sé hlustað á þau og það sé tekið mark á þeim. Það sem þau segja og það sem 
þeim finnst það sé mikilvægt. Það er mitt hlutverk í þessu.” (Viðm 1). 

 

Hvort sem viðmælandi hafði lært sáttamiðlun eða ekki tjáði hann vitneskju um 

mikilvægi virkrar hlustunar hvort sem hann notaði það orðaleg eða ekki. Líklegt er að 

sáttamiðlun, sálgæsla og fjölskylduráðgjöf byggi því faglegan grunn sem starfsmenn 

kirkjunnar nýti þegar um viðtöl við skjólstæðinga í uppnámi er að ræða. Þennan grunn 

er hægt að nýta í ríkara mæli ef viðbótarnámskeið yrðu haldin í sáttamiðlun. Ljóst er 

að mikil reynsla í viðtölum býr innan kirkjunnar. Sú reynsla gæti komið að meira 

gagni þegar aðilar deila.	  

Þar sem að deiluefni geta verið margvísleg sem starfsmenn kirkjunnar koma að og 

aðstæður mismunandi er mikilvægt að starfsmennirnir geri sér grein fyrir hver 

aðkoma þeirra er gagnvart skjólstæðingunum. Þegar prestur annast athöfn fyrir 

fjölskyldur er hann í annarri stöðu til að reyna að miðla málum varðandi ágreining og 

ekki víst að nokkur kæri sig um það, á meðan að hjón sem mæta í hjónaviðtal gætu 

haft væntingar um að fá aðstoð við að leysa úr þeim ágreiningi sem þau glíma við. 

 

Samskiptahæfileikar eru krafa sem yfirleitt er gerð þegar prestsembætti eru 

auglýst. Hvernig þeir eru hins vegar mældir eða við hvað er átt er ekki alveg ljóst. Þó 

eru margir starfsmenn kirkjunnar gríðarlega reyndir þegar kemur að samskiptum við 

stjórn kirkjunnar, samstarfsmenn, meðlimi safnaða sinna og skjólstæðinga (Ásdís 

Emilsdóttir Petersen, 2012). Allir viðmælendur rannsóknar töluðu í einhverjum mæli 

um mikilvægi þess að hlusta vel og gefa viðmælanda sínum svigrúm til að orða 

skoðanir sínar og að þröngva ekki eigin skoðunum upp á aðra. Einnig lýstu þeir 

ábyrgð þess að vera í hlutverki leiðtoga gagnvart söfnuði sínum og að þeir væru 

ábyrgir fyrir því hvernig menning og starfshættir þróuðust á sínum vinnustöðum.	  

	  

Með breytingum sem gerðar voru á barnalögum 2012 og sem gengu í gildi í 

ársbyrjun 2013 og vikið er að hér að framan er foreldrum sem skilja eða slíta sambúð 

skylt að fara í sáttamiðlun hjá sáttamanni. Þörf fyrir þjónustu sáttamanna hefur því 

aukist. Úti á landi er skortur á sáttamönnum og mörg landsvæði búa við það að þurfa 

að leita annað til að fá sáttamiðlun. Það getur verið kostnaðarsamt fyrir fólk utan af 

landi að þurfa að fara langa vegalengd til að fullnægja þessari lagaskyldu.	  

10. Niðurstöður 

Viðtöl í rannsóknarhluta þessarar ritgerðar við starfsmenn kirkjunnar leiða í ljós að 

allnokkrir þeirra hafa lært sáttamiðlun. Í viðtölunum lýsa þeir viðmælenda sem hana 

hafa lært hve gagnlega þeir telja hana hafa reynst þeim í störfum sínum.  

 

Í ritgerð þessari hefur í kafla 6.3 verið rakið hvaða skyldum prestar 

þjóðkirkjunnar, ásamt fleirum, hafa að gegna við útgáfu sáttavottorða samkvæmt 

hjúskaparlögum. Einnig hefur í 3. kafla verið fjallað um ný ákvæði barnalaga um 

lögboðna sáttamiðlun milli foreldra vegna ágreinings þeirra um börn sín.  

 

Rannsóknarspurning ritgerðarinnar er: Geta prestar verið sáttamenn samkvæmt 

33. gr. a barnalaga? Um sáttameðferð samkvæmt 33. gr. a barnalaga hafa verið settar 

um ráðgjöf og sáttameðferð. Reglurnar gera ráð fyrir, eins og rakið er í kafla 6.3, að 

sáttamenn komi að lögboðinni sáttamiðlun samkvæmt 33. gr. a barnalaga annað hvort 

fyrir beiðni sýslumanns eða sem sjálfstætt starfandi sáttamenn.  

 

Reglur innanríkisráðherra gera þá kröfu til sáttamanna að hann hafi lokið 

háskólaprófi til starfsréttinda í lögfræði, sálfræði, félagsráðgjöf eða sambærilegum 

greinum og hafi unnið að lágmarki í tvö ár við meðferð mála þar sem reynir beint á 

hagsmuni barna og/eða foreldra. Þá þarf hann að hafa menntað sig sérstaklega á sviði 

sáttameðferðar eða sáttamiðlunar eða hafa umtalsverða starfsreynslu á sviði 

sáttameðferðar, sáttamiðlunar eða fjölskyldumeðferðar. Þá þarf sáttamaður að hafa 

haldgóða þekkingu á ákvæðum barnalaga og þeim helstu álitaefnum sem reynir á við 

túlkun þeirra. 

 

Höfundur telur mjög margt mæla með því að prestar gerist sáttamenn og geti þar 

með tekið að sér sáttamannaverkefni samkvæmt 33. gr. a barnalaga. Prestar geta þá 

starfað sem slíkir, hvort sem er sjálfstæðir eða að beiðni sýslumanna. Höfundur telur 

guðfræðinám sambærilegt nám við þær háskólagreinar sem tilgreindar eru í reglum 

innanríkisráðuneytisins. Eftir tvö ár í embætti hafa flestir ef ekki allir prestar 

allnokkra reynslu í málum þar sem reynir beint á hagsmuni barna og/eða foreldra. Þeir 

hafa ekki menntun á sviði sáttameðferðar eða sáttamiðlunar en þeir hafa allir lært 

sálgæslu. Margt er sambærilegt með sálgæslu og sáttamiðlun. Viðmælendum 

höfundar, sem lært hafa sáttamiðlun, bar saman um að sálgæslureynsla þeirra hefði 

komið að góðum notum í sáttamiðlunarnáminu og við framkvæmd sáttamiðlunar. 

 

Þótt halda megi því fram að sálgæslunám presta og reynsla af sálgæslu og 

fjölskylduþjónustu megi telja ígildi sáttamiðlunarnáms og reglurnar opni fyrir þá 

undanþágu þá telur höfundur tvímælalaust að prestar, sem vilja gerast sáttamenn, eigi 

að bæta við sig námi í sáttamiðlun, a.m.k. námskeiði á því sviði. Viðmælendur 

höfundar sem hafa nám í sáttamiðlun eru allir á sama máli um gagnsemi námsins í 

prestsstörfum sínum. Sú reynsla mælir með því að prestar, sem vilja starfa sem 

sáttamenn, stundi slíkt nám. 

 

Sýslumannsembætti eru nú níu talsins.43 Það eru ekki öll embætti sýslumanna sem 

hafa aðgang að sáttamanni í sínu umdæmi. Foreldrar í ágreiningi sem búa í 

sýslumannsumdæmi þar sem svo háttar þurfa því að fara í annað sýslumannsumdæmi 

vegna sáttamiðlunarinnar. Þeir geta leitað til sóknarprestsins varðandi nauðsynlegt 

sáttavottorð en þurfa að leita, stundum um langan veg, eftir sáttamiðluninni. Ef 

prestar, sem áhuga hafa, tækju viðbótarnám í sáttamiðlun og gerðust sáttamenn, gætu 

þessir einstaklingar nálgast sáttamiðlun hjá þeim í heimabyggð.  

 

Höfundur telur það geta verið ótvírætt hagræði ekki síst í dreifbýlinu ef prestar 

myndu sækja nám í sáttamiðlun og gefa kost á sér sem sáttamenn. Sýslumenn gætu þá 

falið þeim að vera sáttamenn í einstökum málum eins og reglur 

innanríkisráðuneytisins leyfa. Sáttamiðlun hjá prestum yrði þá foreldrunum að 

kostnaðarlausu eins og öll sáttamiðlun á vegum sýslumanna. Auðvitað gætu prestar 

sem hafa aflað sér sérmenntunar í sáttamiðlun verið sjálfstætt starfandi sáttamenn eins 

og reglurnar bjóða einnig upp á. Þeim væri þá í sjálfsvald sett hvort þeir innheimtu 

gjald fyrir sáttamiðlunina, eins og sjálfstætt starfandi sáttamenn gera. Auðvitað er 

ekkert því til fyrirstöðu að prestar myndi kjósa að veita þessa sáttamiðlun að 

kostnaðarlausu en gjaldtakan væri þeim heimil.  

 

Það myndi á hinn bóginn fylgja því ákveðið hagræði að prestar væru sjálfstætt 

starfandi sáttamenn því V. kafli reglanna veitir þeim heldur meira svigrúm við 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
43 Sjá http://www.syslumenn.is/embaettin/embaetti-og-umdaemi. Sótt á vefinn 30.04.16. 

sáttameðferðina en sáttamönnum á vegum sýslumanna. Bæði geta sjálfstætt starfandi 

sáttamenn boðið upp á fleiri sáttamiðlunarviðtöl en sáttamenn á vegum sýslumanna. 

Þau geta því orðið fleiri en fjögur sem er venjulega hámarkið og fleiri en sjö sem er 

algjört hámark hjá sáttamönnum á vegum sýslumanna. Til viðbótar kemur að 

sjálfstætt starfandi sáttamenn geta með samþykki beggja foreldra vikið ákvæðum 

reglnanna um framkvæmdina ef sérstök ástæða þykir til. Það geta sáttamenn á vegum 

sýslumanna ekki að því er virðist. 

 

Þá kemur til skoðunar hvort það geti rekist á að sami presturinn gefi út 

sáttavottorð til hjóna samkvæmt hjúskaparlögum og tæki svo að sér að vera 

sáttamaður vegna ágreinings sömu hjóna vegna barna þeirra í tengslum við 

skilnaðinn. Eins og rakið er í 3. kafla ritgerðarinnar er fjallað um þetta atriði í reglum 

innanríkisráðuneytisins þegar kemur að starfsmönnum sýslumanna. Þar kemur fram 

að sáttamaður á vegum sýslumanns verður ekki sjálfkrafa vanhæfur til að sinna öðrum 

verkefnum samkvæmt ákvæðum barnalaga og er t.d. talið að hann geti kveðið upp 

úrskurð vegna ágreinings aðila. 

 

Í ljósi þessa má draga þá ályktun að prestur sem gefið hefur út sáttavottorð geti 

almennt tekið að sér sáttamiðlun vegna ágreinings milli sömu aðila um börn þeirra.  

Augljóst er að það getur leitt til aukins hagræðis fyrir hjón í þessum sporum að geta 

leitað til sama aðila bæði með sáttavottorðið og sáttamiðlunina. 

 

Í reglunum er hins vegar sleginn sá eðlilegi varnagli að sýslumaður getur talið 

eðlilegt að tiltekinn aðili víki sæti við áframhaldandi meðferð, komi fram sérstök 

krafa um slíkt. Í tilviki presta sem sáttamanna þá myndi sýslumaður ekki fela presti 

sem gefið hefur út sáttavottorð sáttamiðlun milli sömu hjóna ef þau sjálf myndu 

sérstaklega leggjast gegn því. 

 

Höfundur telur á hinn bóginn mjög mikilvægt að gera skýran greinarmun á 

sáttahlutverki presta samkvæmt hjúskaparlögum og mögulegu sáttamannshlutverki 

þeirra samkvæmt 33. gr. a barnalaga. Höfundur telur þannig að þó sami presturinn 

kæmi að málum sömu hjóna með útgáfu sáttavottorðs samkvæmt hjúskaparlögum og 

sé falið að vera sáttamaður þeirra vegna ágreinings vegna barnanna þá séu þetta tveir 

aðskildir ferlar, sem ekki er ruglað saman. Enda er sáttahlutverk presta samkvæmt 

hjúskaparlögum lögboðið en sáttamannshlutverk þeirra samkvæmt barnalögum yrði 

alltaf valkvætt. 

 

Eins og fram hefur komið í ritgerð þessari býr mikil þekking og reynsla innan 

kirkjunnar. Höfundur telur því mikinn ávininning í því að einstaklingar geti leitað til 

presta með sáttamiðlun þar sem það á við. Með því kæmi kirkjan til móts við 

sóknarbörn sín, ekki síst þá sem búa á landsbyggðinni og auðveldar þeim aðgang að 

sáttamiðlun á svæðum þar sem hennar er ekki völ og litlar líkur á að svo verði í 

nánustu framtíð nema með því móti að prestar, sem svo kysu, tækju þetta hlutverk að 

sér, til viðbótar öðrum starfsskyldum sínum.  

 

Eins og viðtölin bera með sér, ekki síst hjá þeim viðmælendum sem bæði hafa 

unnið í dreifbýli og þéttbýli, er mikill munur á aðgangi skjólstæðinga kirkjunnar sem 

búsettir eru á höfuðborgarsvæðinu og þeim á landsbyggðinni að ýmsum fagstéttum. 

Niðurstöður rannsóknar benda einnig til að í mörgum tilfellum treysti sérstaklega 

hinir efnaminni á þjónustu þjóðkirkjunnar og að hún standi við hlið 

félagsþjónustunnar í að veita fræðslu, viðtöl og stuðning á erfiðum stundum í lífi 

skjólstæðinga sinna, s.s. við alvarleg veikindi, hjónaskilnað og andlát. Aðgangur að 

sáttamiðlun hjá prestum yrði þannig mikilvægur viðbótarhlekkur í þjónustu 

þjóðkirkjunnar, einkum úti á landi. 

 

 Sáttamiðlun presta gæti þannig orðið mikilvæg viðbót við þær sættir sem þeim er 

samkvæmt hjúskaparlögum skylt að inna af hendi.  

 

Það er tillaga höfundar að Prestafélag Íslands taki mál þetta til skoðunar og kanni 

áhuga presta á því að gerast sáttamenn. Reynist hópur presta hafa áhuga á því þá getur 

Prestafélagið fengið Sátt eða annan aðila til að halda námskeið í sáttamiðlun fyrir 

presta, líkt og gert var á árinu 2013 fyrir starfsmenn sýslumannsembætta.44 Að slíku 

námskeiði loknu væri ekkert því til fyrirstöðu að þeir prestar sem sótt hafa slíkt 

námskeið taki að sér hlutverk sáttamanna samkvæmt 33. gr. a barnalaga og reglum 

innanríkisráðuneytisins, annað hvort á vegum sýslumanna eða sem sjálfstætt starfandi 

sáttamenn. Með því myndi þjóðkirkjan og prestar hennar stuðla að bættri þjónustu við 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
44 Sjá http://www.syslumenn.is/frettir/nr/2478. Sótt á vefinn 30.04.16. 

sóknarbörn sín og prestar yrðu enn betur í stakk búnir til að mæta þörfum sóknarbarna 

sinna. Í fylgiskjali með ritgerð þessari er bréf sem höfundur hefur þegar ritað 

Prestafélagi Íslands þar sem tillögur höfundar eru kynntar félaginu og þess óskað að 

félagið kanni áhuga félagsmanna sinna til þess að gerast sáttamenn samkvæmt 33. gr. 

a barnalaga. 

Viðauki 1 – Spurningar fyrir viðtöl 

 

1. Við hvað starfar þú og í hverju felst starfið? 

2. Hversu lengi hefur þú starfað á kirkjulegum vettvangi? 

3. Hver er menntun þín? 

4. Hefur þú lært sáttamiðlun? 

5. Ert þú í aðstæðum þar sem þú notar sáttamiðlun í störfum þínum? 

6. Af hverju vaknaði áhugi þinn á sáttamiðlun? 

7. Í hverju fólst námskeiðið sem þú sóttir? 

8. Hvaða viðtalsaðferðir hafðir þú lært áður? 

9. Í hverju finnst þér munurinn á aðferðum sálgæslu og sáttamiðlunar felast 

helst? 

10. Fannst þér námið nýtast þér í störfum þínum? 

11. Hvernig þá helst? 

12. Í hverju felast þínar embættisskyldur? 

13. Lykilspurning: Þegar þú tekst á við ágreining eða deilur hvaða aðferðum 

beitir þú? 

14. Lykilspurning: Hvernig sérð þú þitt hlutverk þegar þú tekur viðtöl við hjón 

sem ákveðið hafa að skilja? 

Viðauki 2 – Tillaga til stjórnar Prestafélags Íslands 

 
 
 
Prestafélag Íslands 
b.t. formanns sr. Kristjáns Björnssonar 
Laugavegi 31 
101 Reykjavík 
 

Borgarnesi, 1. maí 2016. 
 

Efni: Tillaga til stjórnar Prestafélags Íslands. 
 
Undirrituð lýkur meistaranámi í stjórnun og stefnumótun við viðskiptafræðideild 
Háskóla Íslands í sumar. Vegna þess náms er ég nú að ljúka meistaraprófsritgerð sem 
ég hef skrifað undir handleiðslu lektoranna Elmars Hallgríms Hallgrímssonar M.S., 
LL.M. og sr. Sigfinns Þorleifssonar sjúkrahúsprests.  
 
Heiti meistaraprófsritgerðar minnar er Sáttamiðlun í Fjölskylduþjónustu 
þjóðkirkjunnar. Geta prestar verið sáttamenn samkvæmt 33. gr. a barnalaga?  
 
Niðurstaða mín er sú að ekkert sé því til fyrirstöðu að prestar verði sáttamenn 
samkvæmt 33. gr. a barnalaga, enda sæki þeir námskeið í sáttamiðlun. Í 
niðurstöðukafla ritgerðarinnar segir: 
 

Það er tillaga höfundar að Prestafélag Íslands taki mál þetta til skoðunar og kanni 
áhuga presta á því að gerast sáttamenn. Reynist hópur presta hafa áhuga á því þá 
getur Prestafélagið fengið Sátt eða annan aðila til að halda námskeið í sáttamiðlun 
fyrir presta, líkt og gert var á árinu 2013 fyrir starfsmenn sýslumannsembætta. Að 
slíku námskeiði loknu væri ekkert því til fyrirstöðu að þeir prestar sem sótt hafa slíkt 
námskeið taki að sér hlutverk sáttamanna samkvæmt 33. gr. a barnalaga og reglum 
innanríkisráðuneytisins, annað hvort á vegum sýslumanna eða sem sjálfstætt starfandi 
sáttamenn. Með því myndi þjóðkirkjan og prestar hennar stuðla að bættri þjónustu við 
sóknarbörn sín og prestar yrðu enn betur í stakk búnir til að mæta þörfum 
sóknarbarna sinna. 

 
Þessari tillögu minni er hér með komið á framfæri við stjórn Prestafélag Íslands. 
Undirrituð er að sjálfsögðu reiðubúin til samstarfs við stjórn Prestafélagsins til að 
þessi hugmynd geti orðið að veruleika. 
 

Með virðingu og kærum kveðjum,  
 

Karen Lind Ólafsdóttir (sign) 
guðfræðingur (Mag.Theol.) 


